
Hyrje dhe Përmbledhje Ekzekutive 
Gjatë pesë viteve të fundit, Programi për Decentralizim dhe Zhvillim Lokal (dldp) ka ofruar mbështetje në sektorin e menaxhimit të mbetjeve për njësitë e qeverisjes vendore në Shqipërinë e Veriut, me mbështetjen e organizatave partnere zvicerane dhe shqiptare. Me miratimin në fund të vitit 2011 të Strategjisë së re Kombëtare të Menaxhimit të Mbetjeve në Shqipëri, tani ekziston një nxitje dhe drejtim i qartë për veprimtaritë në këtë fushë. Në këtë kontekst, dldp-ja vendosi të angazhohet në një nismë “inventarizimi” , të konsultohet me një grup të aktorëve kryesorë dhe partnerëve të saj në lidhje me ndryshimet e arritura gjatë kësaj kohe. Kjo nismë, e dokumentuar në këtë raport, kërkon t’u japë përgjigje tri pyetjeve të mëposhtme: 
1. Çfarë bëjnë ndryshe partnerët (NJQV-të partnere të dldp-së, qeveria kombëtare, partnerë të tjerë kombëtarë dhe NJQV të tjera) në fushën e menaxhimit të mbetjeve (pjesërisht si rezultat i përpjekjeve të dldp-së)? 
2. Si përshtaten veprimtaritë e mbështetura nga dldp-ja me objektivat në nivel kombëtar në fushën e menaxhimit të mbetjeve? 
3. Cila është lidhja kosto-përfitim e disa arritjeve specifike të dldp-së? 
Për dldp-në dhe partnerët e saj, mbështetja ndaj menaxhimit të mbetjeve është një mënyrë dhe një mënyrë tepër konkrete për të mbështetur njësitë e qeverisjes vendore (NJQV-të) në përmirësimin e shërbimeve publike që u ofrojnë qytetarëve.  Menaxhimi i përmirësuar i mbetjeve sjell kushte më të mira mjedisore (për shembull rrugë dhe lumenj më të pastër), por gjithashtu edhe një përgjegjshmëri të përmirësuar ndërmjet qeverisjes vendore dhe qytetarëve, kapacitete të përmirësuara të personelit të NJQV-ve për të planifikuar, zbatuar dhe monitoruar ofrimin e shërbimeve, si edhe mundësi për reduktimin e kostove nëpërmjet qasjeve rajonale apo ndër-NJQV ndaj ofrimit të shërbimeve. Përvojat e përjetuara dhe mësimet e nxjerra nga NJQV-të partnere të dldp-së janë gjithashtu me mjaft interes për NJQV-të e tjera dhe aktorët kombëtarë që kërkojnë zgjidhje praktike dhe efikase.   
Në vend që të fokusohet në zinxhirin e rezultateve krejtësisht “shkakësore”, metodologjia e këtij raporti përdor një qasje të përmbledhur për të monitoruar kontributet dhe rezultatet e dldp-së (ndryshimet në nivel partnerësh) në disa fusha të veprimtarive kryesore të projektit që lidhen me menaxhimin e mbetjeve.   Informacioni i paraqitur në këtë raport mbështetet në dhjetë intervista me aktorë ekspertë, një shqyrtim i literaturës së studimeve dhe raporteve ekzistuese, si edhe aktet e konferencës më të fundit kombëtare “Menaxhimi Lokal dhe Rajonal i Mbetjeve në Shqipëri: Sfida dhe Mësime të Nxjerra në Planifikim dhe Zbatim”.  Të dhënat mbi kostot dhe përfitimet e paraqitura në këtë raport rrjedhin nga monitorimi i buxhetit të dldp-së si edhe nga të dhënat e menaxhimit financiar të mbledhura nga NJQV-të partnere. 
Rezultatet e këtij studimi jepen në tabelën në faqen vijuese. Kolona në të majtë paraqet listën e kontributeve kryesore që dldp-ja dhe partnerët e saj kanë dhënë në përmirësimin e shërbimeve të menaxhimit të mbetjeve, sikundër u identifikua nëpërmjet intervistave me ekspertët dhe nga shqyrtimi i literaturës. Kolona në të djathtë është lista e ndryshimeve në nivel partnerësh që janë vërejtur nga ekspertët që intervistuam. Këto ndryshime janë pasojë e një numri faktorësh, ku kontributet e dldp-së dhe partnerëve të saj përbëjnë një faktor të rëndësishëm. Ky raport ndjek logjikën e modelit të rezultateve, në të cilin kontributet e projektit kombinohen me një shumëllojshmëri faktorësh të tjerë për të sjellë apo frymëzuar ndryshime ndërmjet partnerëve të projektit (në këtë rast NJQV-të në Shkodër dhe Lezhë, si edhe aktorët kombëtarë).
 Kësisoj kombinimi i kontributeve në kolonën e majtë, siç tregohet në raport, është i rëndësishëm në sjelljen e ndryshimeve që janë vënë re në atë çka bëjnë partnerët dhe si e bëjnë atë (që paraqitet në kolonën në të djathtë). 
	Kontributet e Dldp-së dhe Partnerëve të saj në Përmirësimin e Shërbimeve dhe Politikave të Menaxhimit të Mbetjeve  

	Ndryshimet e vërejtura në Ofrimin e Shërbimit të Menaxhimit të Mbetjeve në Nivelin e Partnerëve të dldp-së (NJQV-të në Shkodër dhe Lezhë dhe aktorët kombëtarë)  

	Kapitalizimi i përvojës:  Dldp-ja & partnerët e saj kontribuojnë me studime dhe përvoja dhe praktika të dokumentuara në dialogun e politikave kombëtare 
· Udhëzues teknikë të standardizuar:  Dldp-ja & partnerët e saj kontribuojnë me rekomandime, manual, modele dhe metodologji që japin udhëzime se si të përmirësohet shërbimi i menaxhimit të mbetjeve  
· Ngritja e kapaciteteve: Dldp-ja & partnerët e saj ngrenë kapacitete për menaxhimin e mbetjeve në çështje specifike, duke krijuar ekipet e ekspertëve dhe duke promovuar shkëmbimin e përvojës 
· Mbështetje teknike dhe financim: Dldp-ja & partnerët e saj mbështesin NJQV-të partnere në planifikimin, zbatimin dhe monitorimin e ofrimit të shërbimit me fokus në reduktimin/optimizimin e kostove dhe efektshmërinë e shërbimit    
· Këshillim, bashkëpunim dhe bashkërendim: Dldp-ja dhe partnerët e saj bashkëpunojnë me agjenci të ndryshme qeveritare , partnerët e zhvillimit dhe ofruesit e shërbimeve për të përmirësuar kushtet e ofrimit të shërbimeve të menaxhimit të mbetjeve, dhe u japin këshilla këtyre organizatave sipas kërkesave të tyre    

· Qasje sistematike: Dldp-ja & partnerët e saj ofrojnë mbështetje në këtë sektor por në një mënyrë sistematike dhe të integruar, në kuadrin më të gjerë të zbatimit të politikës së decentralizimit 
	· 
	· Ofrimi i shërbimit të menaxhimit të mbetjeve është përmirësuar në NJQV-të partnere të përzgjedhura 
· NJQV-të kanë më shumë informacion për parimet dhe mundësitë e menaxhimit të mbetjeve 
· NJQV-të zbatojnë përmirësime konkrete në ofrimin e shërbimeve të menaxhimit të mbetjeve  

· NJQV-të marrin në shqyrtim alternativa të reja, novatore, më efikase dhe ekologjike për menaxhimin e mbetjeve 
· NJQV-të  kanë më shumë përgjegjësi për zbatimin e shërbimeve të menaxhimit të mbetjeve dhe janë proaktive në kërkimin e zgjidhjeve 
· NJQV të tjera (përveç NJQV-ve partnere të dldp-së) bëhen më të vetëdijshme për çështjen e menaxhimit të mbetjeve dhe frymëzohen nga praktikat e mira të NJQV-ve në Shkodër dhe Lezhë për t’i trajtuar vetë këto çështje 
· Politikëbërja e menaxhimit të mbetjeve është përmirësuar dhe mbështetur nga përvoja praktike, praktikat e mira dhe dokumentet udhëzuese 
· Hartimi i politikave të menaxhimit të mbetjeve është mbështetur nga propozime konkrete për zgjidhje të qëndrueshme dhe të përballueshme për zbatimin e strategjisë kombëtare në nivel lokal dhe rajonal   
· Hartimi i politikave të menaxhimit të mbetjeve është një proces pjesëmarrës në të cilin dëgjohet zëri i NJQV-ve 
· Pengesat dhe sfidat e politikës kombëtare të menaxhimit të mbetjeve të mbështetura në evidencë/të dhëna të identifikuara trajtohen nga qeveria qendrore 
· Partneriteti në sektorin e mbetjeve shtrihet në nivelet kombëtare, rajonale dhe lokale 
· Në nivelin kombëtar, iniciohet një qasje shumësektorëshe ndaj menaxhimit të mbetjeve 
· Ndërmerret lobimi për mbrojtjen e interesave lokale në hartimin e politikave kombëtare 
· Në  nivelin lokal, krijohet një atmosferë besimi ndërmjet NJQV-ve, e favorshme për angazhimin në nismat ndër-NJQV për menaxhimin e mbetjeve me përfitime reciproke 
· NJQV-ve u ofrohen stimuj të angazhohen në partneritet për trajtimin e çështjeve të menaxhimit të mbetjeve  
· Partneriteti që dldp-ja dhe partnerët e saj kanë mbështetur i ka nxitur NJQV-të dhe aktorët e tjerë të jenë proaktivë dhe të përkushtuar ndaj kërkimit të ndryshimit  
· Përvoja shqiptare është bërë një referencë rajonale për vendet fqinje që përballen me sfida të ngjashme 


Në seksionin e dytë të këtij raporti përvijohen objektivat e studimit, të ndjekura nga një përshkrim i metodologjisë në seksionin e tretë. Seksioni i katërt i kushtohet përshkrimit të shumëllojshmërisë së kontributeve të dhëna nga dldp-ja dhe partnerët e saj. Seksioni i pestë dhe i fundit shpjegon ndryshimet e vërejtura në nivel  partnerësh  në drejtim të menaxhimit të mbetjeve.  
Elementet e kostove dhe përfitimeve 
Përveç analizës së kontributeve të dldp-së dhe partnerëve të saj dhe ndryshimeve që kanë rezultuar, kontributet/veprimtaritë e përzgjedhura që kanë qenë faktorë të rëndësishëm në arritjen e ndryshimeve të raportuara janë paraqitur nëpërmjet raportimit të marrëdhënies ndërmjet kostove dhe përfitimeve. Duke pasur parasysh kohën dhe burimet e disponueshme, si edhe llojin e rezultateve/ndryshimit të paraqitur, një analizë e plotë e kostove dhe përfitimeve e gjithë dosjes së menaxhimit të mbetjeve të dldp-së shkon përtej fushës së veprimit të ushtrimit aktual të inventarizimit, dhe figura e krijuar nga të dhënat për kostot dhe përfitimet që kemi paraqitur këtu mund të kuptohet që ka kufizime të konsiderueshme.

1. Objektivi
Menaxhimi i mbetjeve është bërë një fushë prioritare e politikave për qeverinë shqiptare, e lidhur me një rritje të ndërgjegjësimit për aspektet sociale, ekonomike (turizmi, zhvillimi ekonomik) dhe mjedisore të sektorit të mbetjeve. Strategjia e re Kombëtare e Menaxhimit të Mbetjeve dhe Plani Kombëtar i Menaxhimit të Mbetjeve u miratuan në vitin 2011, duke u dhënë shtysë dhe drejtim veprimtarive në këtë fushë. 
Gjatë pesë viteve të fundit, Programi për Decentralizim dhe Zhvillim Lokal  (dldp) ka ofruar mbështetje në sektorin e menaxhimit të mbetjeve në Shqipërinë e Veriut, me mbështetjen e ekspertëve zviceranë të CSD-së dhe ekspertëve shqiptarë  (co-plan, URI, REC, ekspertë individualë). Në këtë kontekst, dldp-ja vendosi të angazhohet në një nismë “inventarizimi”, të konsultohet me një grup të aktorëve kryesorë dhe partnerët e saj në lidhje me ndryshimet që janë arritur gjatë kësaj kohe. Në bazë të këtyre konsultimeve, objektivi i parë i këtij raporti është dokumentimi i kontributeve të dhëna nga dldp-ja dhe partnerët e saj në fushën e menaxhimit të mbetjeve, dhe në veçanti vlerësimi i ndryshimeve që kanë ardhur si pasojë e këtyre kontributeve.  Objektivi i dytë është kryerja e një analize të thjeshtëzuar të kostove dhe përfitimeve të rasteve/ kontributeve të përzgjedhura brenda mbështetjes së përgjithshme të dldp-së ndaj sektorit të mbetjeve në Shqipëri për qëllime ilustrimi.  
Raporti përpiqet t’u japë përgjigje tri pyetjeve të mëposhtme: 
1. Çfarë bëjnë ndryshe partnerët (NJQV-të partnere të dldp-së, qeveria kombëtare, partnerë të tjerë kombëtarë dhe NJQV të tjera) në fushën e menaxhimit të mbetjeve (pjesërisht si rezultat i përpjekjeve të dldp-së)? 
2. Si përshtaten veprimtaritë e mbështetura nga dldp-ja me objektivat në nivel kombëtar në fushën e menaxhimit të mbetjeve? 
3. Cila është lidhja kosto-përfitim e disa arritjeve specifike të dldp-së? 
Për dldp-në dhe partnerët e saj, mbështetja ndaj menaxhimit të mbetjeve është një mënyrë dhe një mënyrë tepër konkrete për të mbështetur njësitë e qeverisjes vendore (NJQV-të) në përmirësimin e shërbimeve publike që u ofrojnë qytetarëve.  Menaxhimi i përmirësuar i mbetjeve sjell kushte më të mira mjedisore (për shembull rrugë dhe lumenj më të pastër), por gjithashtu edhe një përgjegjshmëri të përmirësuar ndërmjet qeverisjes vendore dhe qytetarëve, kapacitete të përmirësuara të personelit të NJQV-ve për të planifikuar, zbatuar dhe monitoruar ofrimin e shërbimeve, si edhe mundësi për reduktimin e kostove nëpërmjet qasjeve rajonale apo ndër-NJQV ndaj ofrimit të shërbimeve. Përvojat e përjetuara dhe mësimet e nxjerra nga NJQV-të partnere të dldp-së janë gjithashtu me mjaft interes për NJQV-të e tjera dhe aktorët kombëtarë që kërkojnë zgjidhje praktike dhe efikase.   

Kësisoj, veprimtaritë në sektorin e mbetjeve kontribuojnë në të dyja rezultatet e përcaktuara për fazën e dytë të dldp-së: 
· Rezultati 1: Bashkitë dhe komunat në Qarqet e Shkodrës dhe Lezhës kanë përmirësuar strukturat e tyre të qeverisjes, kapacitetet dhe shërbimet  publike lokale të përzgjedhura.  
· Rezultati 2: Praktikat e mira ndahen në nivel kombëtar nëpërmjet shoqatave të fuqizuara, duke ndikuar kësisoj mbi ligjin dhe politikëbërjen si edhe zbatimin e tyre në nivel kombëtar. 
Në pjesën e mëposhtme, do të vlerësojmë masën në të cilën këto ndryshime, dhe ndryshime të tjera të konsiderueshme, janë vërejtur nga grupi i ekspertëve lokalë dhe kombëtarë të intervistuar për këtë raport. 
2. Metodologjia
Metodologjia e përdorur për hartimin e këtij raporti mbështetet në udhëzimet e dhëna nga publikimi i PNUD-it “Vlerësimi i Nivelit të Rezultateve”, rekomandimet e dhëna në vlerësimin afatmesëm të dldp-së për fazën e dytë, si edhe konsultimi me një grup ekspertësh dhe personelin e projektit.
 Metodologjia e monitorimit e hartuar për këtë raport i shërben plotësimit të sistemit të rregullt të monitorimit të projektit dhe nuk i përfshin të gjitha nivelet e zinxhirit të rezultateve nga inputet tek ndikimi. Më shumë, ajo fokusohet në një qasje përmbledhëse për monitorimin e kontributeve dhe rezultateve të dldp-së (ndryshimet në nivel partnerësh) në disa fusha të veprimtarive kryesore të projektit. Për qëllimet e këtij raporti, për ne rezultatet kanë kuptimin e mëposhtëm:  
“Rezultatet përshkruajnë ndryshimet e synuara në kushtet e zhvillimit që rezultojnë nga ndërhyrjet e qeverive dhe aktorëve të tjerë, duke përfshirë edhe agjencitë ndërkombëtare të zhvillimit... ato janë rezultate të zhvillimit afatmesëm të krijuara nëpërmjet shpërndarjes së produkteve dhe kontributeve të partnerëve dhe jo-partnerëve të ndryshëm. Rezultatet japin një vizion të qartë të asaj që ka ndryshuar apo do të ndryshojë globalisht apo në një rajon, vend apo komunitet të caktuar brenda një periudhe kohore. Ato normalisht kanë të bëjnë me ndryshimet në performancën institucionale apo sjelljen ndërmjet individëve apo grupeve.  Rezultatet normalisht nuk mund të arrihen vetëm nga një agjenci dhe nuk janë nën kontrollin e drejtpërdrejtë të një menaxheri projekti.”

Fjalia e fundit është e rëndësishme për të kuptuar inkuadrimin e këtij raporti- rezultatet nuk janë ajo çka ofron dldp-ja, por ndryshime që ndodhin në nivelin e partnerëve të projektit në bazë të kontributeve të dldp-së si edhe të një shumëllojshmërie faktorësh të tjerë. Teksa nuk mund të përcaktojmë me rigorozitet që disa ndryshime në nivel kombëtar janë rezultati i drejtpërdrejtë i shërbimeve të ofruara nga dldp-ja (veçanërisht ndryshimet në nivel kombëtar, për shkak të kompleksitetit të arenës kombëtare), synimi ynë është të arrijmë në përfundimin se shërbimet e dldp-së kanë kontribuar në këtë ndryshim.    

Informacioni në këtë raport mbështetet në intervistat me ekspertë të nivelit lokal dhe kombëtar
 si edhe ndërkombëtarë të cilët janë në dijeni të veprimtarive të dldp-së në fushën e menaxhimit të mbetjeve dhe të ndryshimeve që ato kanë sjellë. Të dhënat shtesë vijnë nga një shqyrtim i literaturës të studimeve dhe raporteve ekzistuese (disa nga të cilat janë mbështetur po ashtu në të dhënat e marra nga intervistat apo diskutimet në grupe fokusi), si edhe aktet e konferencës të fundit kombëtare “Menaxhimi Lokal dhe Rajonal i Mbetjeve në Shqipëri: Sfida dhe Mësime të Nxjerra në Planifikim dhe Zbatim”.
 Të gjitha intervistat dhe të dhënat dytësore u analizuan për kontributet kryesore si edhe për rezultatet apo ndryshimet kyç.
  Ky raport mbulon periudhën 2007-2012 me një fokus të veçantë mbi veprimtaritë e fazës së dytë të dldp-së (2010-deri tani). 
Të dhënat e kostove dhe përfitimeve të paraqitura në këtë raport rrjedhin nga të dhënat e monitorimit të buxhetit të dldp-së si edhe të dhënat e menaxhimit financiar të grumbulluara nga NJQV-të partnere. Kostot dhe përfitimet nuk janë vlerësuar plotësisht në nivelin e rezultateve por kryesisht në nivelin e kontributeve që kanë sjellë ndryshimet e raportuara, teksa ne kuptojmë se këto ndryshime në perspektivat dhe sjelljet e partnerëve janë  a) në përgjithësi jo të përcaktuara nga ana sasiore (me përjashtim  të autorizimeve që mund të  mos jenë përfaqësuese të ndryshimeve më të rëndësishme) dhe b) si pasojë e një shumëllojshmërie faktorësh përtej kontrollit dhe ndikimit  të dldp-së si përcaktimi i një atributi të qartë vetëm për kostot e përballuara nga dldp-ja nuk është rigoroz. Përkundrazi, kontributet/veprimtaritë e përzgjedhura që kanë qenë faktorë të rëndësishëm në arritjen e ndryshimeve të raportuara janë paraqitur nëpërmjet raportimit të kostove dhe përfitimeve. Duke pasur parasysh kohën dhe burimet e disponueshme,  një analizë e plotë e kostove dhe përfitimeve e gjithë dosjes së menaxhimit të mbetjeve të dldp-së shkon përtej fushës së veprimit të ushtrimit aktual të inventarizimit, dhe figura e krijuar nga të dhënat për kostot dhe përfitimet që kemi paraqitur këtu mund të kuptohet që ka kufizime të konsiderueshme. Meqë dldp-ja është programi i vetëm në Shqipëri që ofron këtë lloj mbështetjeje/asistence në nivel lokal, baza krahasuese për këtë studim nuk ekziston në asnjë rast.  Prandaj ky raport mbetet në radhë të parë cilësor, i fokusuar tek rezultatet, me disa tregues dhe prirje kostosh dhe përfitimesh. Në të vërtetë, të dhënat cilësore që paraqesim në lidhje me ndryshimet që kanë ndodhur në nivelin e partnerëve të dldp-së tregojnë një histori shumë bindëse në vetvete dhe për vetveten. 
3. Kontributet e Dldp-së & Partnerëve të saj në Shërbimet dhe Politikat e Përmirësuara të Menaxhimit të Mbetjeve  

Në vitin 2007 dldp-ja filloi të mbështeste disa nga NJQV-të partnere të saj në përmirësimin e shërbimeve të tyre të menaxhimit të mbetjeve, duke nisur me  Fushë-Arrëzin dhe Shkodrën, dhe deri në vitin 2010 kjo mbështetje ishte shtrirë tek një grup prej 12 NJQV-sh.  Sot,  dldp-ja mbështet 12 NJQV në fushën e menaxhimit të mbetjeve, si edhe ndërmerr veprimtari të ndryshme me partnerët në nivel kombëtar. Mbështetja e ofruar nga dldp-ja ishte e gjerë dhe trajtonte fusha të ndryshme problematike të partnerëve NJQV, duke përfshirë mbështetjen financiare dhe teknike, ngritjen e kapaciteteve  dhe ndikimin e politikave. Mbështetja e dldp-së në veçanti është vlerësuar si e efektshme dhe e qëndrueshme si pasojë e ekuilibrit nga ana e saj si të projekteve “soft” ashtu edhe atyre “hard” (d.m.th. mbështetje për hartimin e planit të menaxhimit të mbetjeve dhe mbështetje për zbatimin e komponentëve të ndryshëm të këtyre planeve).
 Që nga viti 2012 , shkalla dhe fusha e veprimit e veprimtarive të dldp-së dhe partnerëve të saj janë rritur në mënyrë të konsiderueshme – aq sa në konferencën më të fundit kombëtare ““Menaxhimi Lokal dhe Rajonal i Mbetjeve në Shqipëri”, NJQV-të në rajonet e Shkodrës dhe Lezhës u vlerësuan si liderë në pilotimin e zgjidhjeve novatore dhe kosto-efektive për përmirësimin e shërbimeve të menaxhimit të mbetjeve.

Dldp-ja dhe partnerët e saj kanë mbështetur  ofrimin e shërbimit të përmirësuar të menaxhimit të mbetjeve nëpërmjet kontributeve të ndryshme. Në këtë seksion, kjo mbështetje grupohet rreth gjashtë kontributeve të ndryshme: 
· Kapitalizimi i përvojës: Dldp-ja dhe partnerët e saj kontribuojnë me studime,  përvoja dhe praktika  të dokumentuara në dialogun e politikave kombëtare . 
· Udhëzime teknike të standardizuara: Dldp-ja dhe partnerët e saj kontribuojnë me rekomandime, manualë, modele dhe metodologji të cilat japin udhëzime për përmirësimin e shërbimit të menaxhimit të mbetjeve.   

· Ngritja e kapaciteteve: Dldp-ja dhe partnerët e saj ngrenë kapacitete për menaxhimin e mbetjeve në çështje specifike, duke krijuar ekipe ekspertësh dhe duke promovuar shkëmbimin e përvojës 
· Asistencë teknike dhe financim: Dldp-ja dhe partnerët e saj mbështesin NJQV-të partnere në planifikimin, zbatimin dhe monitorimin e ofrimit të shërbimit me fokus mbi reduktimin/optimizmin e kostove dhe efektshmërinë e shërbimeve. 
· Këshilla, bashkëpunim dhe bashkërendim: Dldp-ja dhe partnerët e saj bashkëpunojnë me agjenci të ndryshme qeveritare , partnerët e zhvillimit dhe ofruesit e shërbimeve për të përmirësuar kushtet e ofrimit të shërbimeve të menaxhimit të mbetjeve, dhe u japin këshilla këtyre organizatave sipas kërkesave të tyre 
· Qasje sistematike: Dldp-ja & partnerët e saj ofrojnë mbështetje në këtë sektor por në një mënyrë sistematike dhe të integruar, në kuadrin më të gjerë të zbatimit të politikës së decentralizimit

Shumë nga kontributet mbivendosen ndërmjet njërës apo tjetrës temë, meqë dldp-ja ndërmerr një qasje të integruar, e cila e bën të vështirë kryerjen e një analize të kostove dhe përfitimeve për çdo kontribut. Siç e shpjegoi një nga ekspertët e intervistuar për këtë raport: “Kontributi kryesor (i dldp-së) është ulja e të gjithë aktorëve të përfshirë në këtë sektor rreth së njëjtës tryezë, duke moderuar diskutimet dhe në të njëjtën kohë duke sjellë ekspertizë dhe shembuj pozitivë  që i ndihmojnë NJQV-të të fillojnë dhe përmirësojnë shërbimin (e menaxhimit të mbetjeve).”
 Kësisoj, disa kontribute janë përmendur nën tituj të ndryshëm dhe janë rakorduar në shkallën maksimale. 
3.1. Kapitalizimi i përvojës: Dldp-ja dhe partnerët e saj kontribuojnë me studime si edhe përvoja dhe praktika të dokumentuara në dialogun e politikave kombëtare  
Një komponent i rëndësishëm i kontributeve të dldp-së dhe partnerëve të saj në drejtim të përmirësimit të kushteve për menaxhimin e mbetjeve në Shqipëri konsiston në sigurimin e provave/të dhënave në formën e studimeve apo përvojave dhe praktikave të dokumentuara. Këto shërbejnë për të ushqyer debatin politik kombëtar dhe ndërkombëtar me inpute/ të dhëna shumë konkrete dhe të dobishme, për të rritur ndërgjegjësimin në lidhje me çështjet praktike me të cilat përballen NJQV-të në fusha të ndryshme si edhe praktikat e mira që kanë zhvilluar. Më poshtë jepet një përzgjedhje e kontributeve kryesore. 
Studimet: Gjatë dhënies së rekomandimeve NJQV-ve partnere të saj, qasja e dldp-së është kryerja e një studimi të plotë e alternativave të ndryshme, për të siguruar që ajo ofron këshillat më të mira.
 Një studim i rëndësishëm i kohëve të fundit titullohet: “Modeli i optimizmit të grumbullimit dhe transportit të mbetjeve në Shqipëri”.
 Ky studim vlerëson kostot e metodave të ndryshme të grumbullimit dhe transportit të mbetjeve. Ai bëri krahasimin e skenarit të referencës (çdo NJQV ka kamionët e saj dhe i grumbullon mbetjet në mënyrë individuale ) me alternativa për reduktimin e kostove, duke përfshirë planifikimin e menaxhimit të mbetjeve ndër-NJQV dhe zbatimin e stacioneve të transferimit të mbetjeve që përdoren nga disa NJQV.  Reduktimi i kostove të përgjithshme ndërmjet skenarit të referencës dhe i atyre të optimizuara është rreth 40%. Kësisoj ky studim ofron prova/të dhëna solide dhe të mbështetura në argumente në favor të bashkëpunimit ndër-NJQV në fushën e planifikimit të menaxhimit  dhe grumbullimit të mbetjeve.  Në këtë kuptim, ai gjithashtu përfaqëson një kontribut në zbatimin e Strategjisë Kombëtare Shqiptare për Menaxhimin e Mbetjeve teksa ai identifikon skemën më efikase dhe të realizueshme për grumbullimin dhe transportin e mbetjeve nga një perspektivë rajonale dhe ndër-NJQV, e cila konsiderohet nga Strategjia si më efikasja në drejtim të kostove dhe mbrojtjes së mjedisit.  Studimi u paraqit në konferencën kombëtare “Menaxhimi Lokal dhe Rajonal i Mbetjeve në Shqipëri- Sfida dhe Mësime të Nxjerra në Planifikim dhe Zbatim” (Tiranë, korrik 2012), ku u prit me interes të konsiderueshëm.
 Kështu SELEA, programi i mandatuar nga BE-ja për përpunimin e planeve rajonale të fushës së mbetjeve, ka shfaqur interes për zbatimin e së njëjtës metodologji në përllogaritjen e kostove të menaxhimit rajonal të mbetjeve në të gjitha rajonet e Shqipërisë.    
Një studim tjetër i rëndësishëm ishte studimi bazë i NJQV-ve partnere i kryer nga dldp-ja në vitin 2010 dhe i paraqitur në konferencën IFC/SECO në mars të viti 2012.
 Studimi bazë vlerësoi një numër fushash të qeverisjes vendore, duke përfshirë ofrimin e shërbimit të menaxhimit të mbetjeve dhe arriti në gjetje të dobishme në lidhje me shkallën dhe cilësinë e shërbimeve të disponueshme tek NJQV-të partnere, mbështetjen e dhënë nga dldp-ja, si edhe perceptimin e tyre në lidhje me mënyrën se si do të vazhdojnë t’i përmirësojnë këto shërbime.  Përshtatshmëria e këtyre gjetjeve u konfirmua nga Strategjia Kombëtare e Menaxhimit të Mbetjeve (2011), e cila përfshinte gjetje të ngjashme në lidhje me arritjet, sfidat dhe mundësitë e shërbimeve  të menaxhimit të mbetjeve nga NJQV-të. 
Së fundmi, plani i biznesit për stacionin/qendrën  e riciklimit në Lezhë (2011), i mbështetur nga dldp-ja, bëri të mundur përfshirjen e aktorëve kombëtarë privatë si Shoqata Shqiptare e Riciklimit për t’u bërë pjesë e një partneriteti publiko-privat. 
 Sipas këtij studimi, buxheti vendor për mbledhjen e mbetjeve  do të reduktohet me 10% dhe sasia e mbetjeve të hedhura me 1000 ton. Përvoja pilote që u zbatua e mbështetur në këtë plan biznesi është konsideruar nga autoritetet kombëtare si një zgjidhje novatore dhe është ndarë në konferencën kombëtare “Menaxhimi i Mbetjeve: Nga Ndërgjegjësimi tek Aksioni Praktik”, e organizuar nga ambasadat holandeze dhe gjermane dhe kfW-ja në Shqipëri.

Dokumentimi i praktikës së mirë: dldp-ja dhe partnerët e saj kanë kontribuar gjithashtu edhe në  dokumentimin e rasteve studimore të praktikave më të mira- praktika të cilat u ndanë në një konferencë kombëtare si edhe nëpërmjet faqes zyrtare të projektit.
 Dy nga gjashtëmbëdhjetë praktikat e mira të dokumentuara ishin nga sektori i mbetjeve: grumbullimi i diferencuar i mbetjeve në Bashkinë Lezhë dhe menaxhimi i mbetjeve urbane në Bashkinë Fushë-Arrëz.  Broshura në të cilën dokumentohen praktikat më të mira është shpërndarë gjerësisht në versionin në shqip dhe anglisht, si brenda ashtu edhe jashtë vendit, për shembull në Panairin NALAS Nexpo në vitin 2011. Këto praktika të mira të dokumentuara gjithashtu bëhen pjesë e kontributeve të tjera të dldp-së, si manuali dhe programi i trajnimit i përshkruar në seksionin 4.2 më poshtë. 
Monitorimi: Përveç kryerjes së studimeve dhe dokumentimit të praktikave të mira, dldp-ja dhe partnerët e saj bëjnë një monitorim të rregullt të veprimtarive të tyre në fushën e ofrimit të shërbimeve të menaxhimit të mbetjeve, me qëllim dokumentimin e progresit, arritjeve dhe sfidave, dhe bazën mbi të cilën do të formulohen mësimet e nxjerra.  Vlerësimi dhe monitorimi i shërbimeve është pjesë e paketës së ngritjes së kapaciteteve që dldp-ja u ofron partnerëve të saj. Dldp-ja dhe partnerët e saj janë në gjendje të ndajnë mësime konkrete të nxjerra nga iniciativa të ndryshme në ofrimin e shërbimeve të menaxhimit të mbetjeve sepse monitorimi i rregullt siguron si informacionin ashtu edhe mundësitë për kryerjen e analizave. Një shembull i hershëm ishte monitorimi i planit të menaxhimit të mbetjeve të Fushë-Arrëzit, i mbështetur nga dldp-ja dhe partnerët e saj. Plani i menaxhimit i mbetjeve i Fushë-Arrëzit ishte miratuar në fund të vitit 2007. Një vit pas zbatimit të tij u krye një vlerësim. Mësimet e nxjerra nga ky vlerësim treguan që shndërrimi i shërbimit të mbetjeve nga një shërbim privat në një shërbim publik mund të jetë rruga e duhur për NJQV-të e vogla, ndërsa të ardhurat familjare u rritën nga 0 në 60% si pasojë e procesit të planifikimit të shërbimit pjesëmarrës. 
 Të dyja gjetjet e ndihmuan dldp-në në identifikimin e qasjes së duhur në mbështetjen e NJQV-ve për përmirësimin e shërbimeve publike.  Përveç Fushë-Arrëzit, Komunat Guri i Zi dhe Dajç (2009-2010) u mbështetën nëpërmjet projekteve të ndryshme bashkëfinancuese gjatë fazës 1 të dldp-së.  Dy NJQV hartuan plane të reja për menaxhimin e mbetjeve  dhe bënë investime për zbatimin e planeve. Në janar të vitit 2012 u bë një vlerësim i shpejtë për identifikimin e rezultateve, sfidave kryesore dhe mësimeve të nxjerra.
 Rezultatet e monitorimit të zbatimit të këtyre planeve tregojnë disa mospërputhje mes planeve dhe zbatimit të tyre në praktikë si edhe probleme në financimin e shërbimit, por gjithashtu edhe histori suksesi, si fakti që shërbimi ofrohet rregullisht dhe territori i mbuluar rritet vit pas viti. Këto mësime kanë shërbyer si fidbek për strategjinë e zbatimit të dldp-së për këtë sektor si edhe për politikën kombëtare (domosdoshmëria e një fondi kombëtar mjedisor, bashkëpunimi ndër-NJQV për reduktimin e kostove, nevoja për të dhëna të sakta mbi vëllimin e llogaritjes së mbetjeve etj). 
Ngjarje: dldp-ja ka qenë aktive në pjesëmarrjen dhe modelimin e ngjarjeve të ndryshme, veçanërisht në nivel kombëtar, nëpërmjet të cilave dldp-ja dhe partnerët e saj kontribuojnë në dialogun e politikave kombëtare.  Teksa lidhjet dhe mundësitë për ndërveprim ndërmjet përfaqësuesve të qeverisjes qendrore dhe vendore, veçanërisht ndërmjet qeverisjeve vendore më të largëta mund të jenë të dobëta dhe josistematike, ngjarjet që i bashkojnë vendimmarrësit qendrorë dhe vendorë në të njëjtin podium janë të rëndësishme në nxitjen e dialogut. Ngjarjet më të rëndësishme përfshijnë konferencat kombëtare me temë menaxhimin e mbetjeve. Konferenca e parë, e organizuar nga IFC-SECO në mars të vitit 2012, synonte përmirësimin e shërbimeve dhe praktikave të menaxhimit të mbetjeve në Shqipëri duke përgatitur terrenin, hapur diskutimet dhe ngritur kapacitetet për të lehtësuar pjesëmarrjen e sektorit privat dhe publik dhe investimet në projekte të menaxhimit të mbetjeve urbane (largimi, trajtimi dhe grumbullimi i mbetjeve).   Dldp-ja kontribuoi në këtë ngjarje nëpërmjet ndarjes së qasjes ndaj menaxhimit të mbetjeve që ajo ka hartuar me partnerët për menaxhimin e mbetjeve, si edhe  nëpërmjet ndarjes së mësimeve të nxjerra në dy raste (Bashkitë e Shkodrës dhe Lezhës) të moderuara nga dldp-ja. 
Ngjarja e dytë me e rëndësishme ishte konferenca e fundit kombëtare “Menaxhimi Lokal dhe Rajonal i Mbetjeve në Shqipëri: Sfida dhe Mësime të Nxjerra në Planifikim dhe Zbatim” e organizuar në kuadrin e dldp-së nga Ministria e Brendshme dhe Agjencia Zvicerane për Zhvillim dhe Bashkëpunim (SDC), e cila mblodhi mbi 100 ekspertë dhe politikëbërës nga autoritete lokale, rajonale dhe kombëtare (duke përfshirë tre ministri), specialistë, ekspertë kombëtarë dhe ndërkombëtarë dhe sektorin privat.   Objektivi i konferencës ishte lehtësimi i shkëmbimit të përvojave dhe instrumenteve në aplikimin dhe vënien në zbatim të kuadrit të politikave kombëtare të menaxhimit të mbetjeve në nivel lokal dhe rajonal.  Përvoja e dldp-së dhe partnerëve të saj ishte tepër e spikatur, e përfaqësuar nëpërmjet prezantimeve të përvojave në menaxhimin e mbetjeve në nivel lokal dhe rajonal. Përveç këtyre, u prezantua dhe u nda manuali i menaxhimit të mbetjeve për NJQV-të (Shih 33.2), si edhe studimi i lartpërmendur për optimizmin e grumbullimit dhe transportit të mbetjeve në nivel NJQV-je dhe rajonal. Konferenca u raportua gjerësisht në median kombëtare.
 Nëpërmjet pjesëmarrjes së saj në këto konferenca të nivelit të lartë, dldp-ja ka siguruar që sfidat praktike (dhe potencialet) e NJQV-ve në  zbatimin e strategjisë dhe planit kombëtar të menaxhimit të mbetjeve janë pjesë e programit/ axhendës kombëtare. 
Përveç këtyre dy konferencave të orientuara në mënyrë specifike në sektorin e mbetjeve, dldp-ja dhe partnerët e saj ndanë përvojat e tyre në përmirësimin e ofrimit të shërbimeve të menaxhimit të mbetjeve në ngjarje të tjera. Për shembull, më 10 shkurt 2009, dldp-ja organizoi një konferencë kombëtare “Mbështetja e Decentralizimit dhe Zhvillimit Lokal, Përvoja Zvicerane në Rajonin e Shkodrës”. Konferenca ishte një ngjarje e shënuar gjatë fazës 1 të dldp-së, duke u siguruar dldp-së dhe partnerëve të saj një platformë të rëndësishme për të paraqitur dhe diskutuar rezultatet kryesore, praktikat e mira dhe mësimet e nxjerra. Një seri materialesh kapitalizimi dhe propagandimi u përgatitën dhe u shpërndanë gjerësisht. Në drejtim të menaxhimit të mbetjeve, përvojat e katër NJQV-ve (madje edhe para miratimit të dokumenteve strategjike kombëtare ) përgatitën terrenin për diskutimet e politikave të mbështetura në përvoja konkrete si edhe duke shërbyer si një urë lidhëse për veprimtaritë e fazës së 2 të dldp-së.  
3.2. Udhëzues teknikë të standardizuar:  Dldp-ja dhe partnerët e saj kontribuojnë me rekomandime, manuale, modele dhe metodologji që japin udhëzime se si të përmirësohet shërbimi i menaxhimit të mbetjeve  
Kontributi i dytë i dldp-së në përmirësimin e shërbimeve të menaxhimit të mbetjeve është mbështetja ndaj zhvillimit dhe shpërndarjes së udhëzuesve teknikë të standardizuar, të bazuar në përvojën e dldp-së dhe partnerëve të saj, si edhe të ekspertëve të tjerë. Këto dokumente udhëzuese i shpalosin mësimet e nxjerra nga dldp-ja dhe partnerët e saj nëpërmjet procesit të zbatimit të veprimtarive të ndryshme. Nëpërmjet hartimit të udhëzuesve të standardizuar, dldp-ja dhe partnerët e saj synojnë të përmirësojnë efikasitetin dhe efektivitetin e tyre, si edhe ato të NJQ-ve të tjera të standardizuara. 
Manuali për “Planifikimin e Menaxhimit Lokal të Mbetjeve ”:  Strategjia Kombëtare e Menaxhimit të Mbetjeve i orienton veprimtaritë e zbatimit rreth katër shtyllave: planifikimi, edukimi, gjetja e burimeve dhe legjislacioni. Nevoja për të hartuar Planet e Menaxhimit të Mbetjeve në nivel rajonal dhe lokal   konsiderohet si një prioritet urgjent.
 Dldp-ja dhe partnerët e saj kanë dhënë një kontribut të rëndësishëm në ofrimin e udhëzuesve teknikë të standardizuar të diponueshëm në sektorin e menaxhimit të mbetjeve si edhe në përgatitjen e terrenit për zbatimin e planit kombëtar nëpërmjet përgatitjes, publikimit dhe shpërndarjes së manualit “Planifikimi i Menaxhimit Lokal të Mbetjeve”. 

Manuali është një instrument praktik për NJQV-të në Shqipëri për planifikimin, organizimin dhe zbatimin e skemave të menaxhimit të mbetjeve nga NJQV-të. Manuali mbulon të gjitha aspektet përkatëse në lidhje me menaxhimin e mbetjeve, duke përfshirë planifikimin, organizimin dhe menaxhimin, rregullat dhe kontraktimin, sistemin e grumbullimit dhe transportit, llogaritjen e kostove dhe tarifat, trajtimin dhe largimin, monitorimin dhe kontrollin,ndërgjegjësimin dhe informacionin. Duke reflektuar mbi përvojat dhe praktikat nëpër të gjithë Shqipërinë, manuali i kombinon këto me një prezantim të koncepteve bazë  dhe parimeve të menaxhimit të mbetjeve si edhe me informacion mbi rregulloret shqiptare dhe ato të BE-së.   Manuali vë theksin mbi shembujt praktikë dhe mësimet e nxjerra kështu që këto mësime mund të transferohen më lehtë në praktikë.  Manuali i përgjigjet nevojës së shprehur nga NJQV-të- me dokumentet e përfunduara të planifikimit strategjik kombëtar, hapi tjetër i parashikuar ishte përgatitja e planeve të menaxhimit të mbetjeve lokale. Manuali është projektuar të mbështesë këtë proces, dhe versionet paraprake u konsultuan me ekspertët kryesore. Ai u paraqit dhe u promovua zyrtarisht në konferencën më të fundit “Menaxhimi Lokal dhe Rajonal i Mbetjeve në Shqipëri: Sfida dhe Mësime të Nxjerra në Planifikim dhe Zbatim”.   Pjesëmarrësit e konferencës e vlerësuan manualin si tepër të përshtatshëm dhe si një instrument të shkëlqyer pune për NJQV-të në Shqipëri.
 Gjithashtu, ata ishin dakord që propagandimi i mëtejshëm të ishte i organizuar dhe i promovuar: propozimet për ta bërë këtë po diskutohen ende.  Manuali u lëvdua shumë nga ekspertët e intervistuar për këtë raport, të cilët e konsiderojnë atë një dokument pozitiv dhe serioz, dokumentin e duhur në kohën e duhur, dhe madje edhe “materiali më i mirë që kam parë gjatë këtyre viteve që jam marrë me menaxhimin e mbetjeve”.

Programi i trajnimit në menaxhimin e mbetjeve: Përveç dhe në plotësim të manualit të lartpërmendur, dldp-ja dhe partnerët e saj janë duke pilotuar  një program trajnimi me katër module për menaxhimin e mbetjeve. Ky program mbështetet në trajnimet e ofruara grupit të punës ndër-NJQV për menaxhimin e mbetjeve të krijuar me 12 NJQV-të partnere të dldp-së që punojnë me dldp-në në sektorin e mbetjeve (shih seksionin 4.1 më sipër), katër çështje të ndryshme u identifikuan dhe përmbajtja  u përpunua së bashku me ekspertët e NJQV-ve dhe organizatave ofruese të shërbimeve.  Katër modulet përfshijnë:  1. Planifikimin e grumbullimit, magazinimit dhe transportit të mbetjeve; 2. Minimizimin e mbetjeve; 3. Financimin e menaxhimit të mbetjeve; 4. Organizimin e menaxhimit të mbetjeve (rregullat, rregulloret, informacioni). Programi i trajnimit përmban pjesë teorike dhe praktike, duke përfshirë  raste studimore që mbështeten në përvojat praktike të dldp-së dhe partnerëve të saj.  Po diskutohen propozimet për ta bërë këtë program trajnimi të disponueshëm në shkallë kombëtare, si edhe , më gjerësisht, po diskutohet se si të procedohet në një mënyrë sistematike dhe të qëndrueshme me zhvillimin aq të nevojshëm të kapaciteteve në këtë sektor.

3.3. Ngritja e kapaciteteve: Dldp-ja dhe partnerët e saj ngrenë kapacitetet për menaxhimin e mbetjeve në çështje specifike, duke krijuar ekipe ekspertësh dhe duke promovuar shkëmbimin e përvojës 
Zhvillimi i kapaciteteve është një pjesë e rëndësishme e paketës së mbështetjes së dldp-së, ku ai shoqërohet nga asistenca teknike dhe investimet specifike infrastrukturore. Veçanërisht në sektorin e mbetjeve, ngritja e kapaciteteve është evidentuar si një fushë ku nevojiten përmirësime dhe mbështetje domethënëse.
 Një specifikë interesante e strategjisë së dldp-së së ngritjes së kapaciteteve është mbështetja e saj ndaj të mësuarit nga kolegët nëpërmjet grupit ndër-NJQV të ekspertëve të krijuar për secilën nga fushat kryesore të mbështetjes, duke përfshirë edhe mbetjet. Në përgjithësi, sipas një raporti mbi mbështetjen e dldp-së në këtë sektor, madje edhe NJQV-të e “përparuara” kanë përfituar nga mbështetja e dldp-së në ngritjen e kapaciteteve, çka i lejoi ato të sistematizonin dhe të përditësonin njohuritë e tyre dhe të mësonin më shumë për çështje specifike si shërbimi i përcaktimit të kostove të mbetjeve, riciklimi etj. 

Vizitat studimore: dldp-ja dhe partnerët e saj kanë organizuar një sërë vizitash në Malin e Zi dhe një në Zvicër për t’u treguar NJQV-ve partnere aspekte të ndryshme të ofrimit të shërbimit të menaxhimit të mbetjeve dhe për të lejuar shkëmbimin e ekspertëve të NJQV-ve në vende të tjera.  Për shembull, në vitin 2008 u organizua një vizitë studimore në Ulqin (Mal i Zi) për personelin e NJQV-së së Velipojës. Gjatë kësaj vizite studimore, kryetari i sapo zgjedhur i komunës së Velipojës dhe personeli i administratës së NJQV-së patën mundësinë të takoheshin me kolegët e administratës së Ulqinit që janë përgjegjës për çështje të ngjashme, si edhe me përfaqësues të bizneseve private dhe të shoqërisë komunale të ujit dhe mbetjeve. Fokusi i vizitës studimore ishte menaxhimi i zonës së plazhit: si të mbahet e pastër zona e plazhit, marrëdhënia me bizneset private etj. Vizitat e tjera në Malin e Zi, për ndarjen dhe riciklimin e mbetjeve, u organizuan në vitin 2009 dhe 2012. Gjatë vizitës së fundit, dldp-ja dhe partnerët e saj u ftuan të merrnin pjesë në konferencën ndërkombëtare “Mbetjet janë komposto, lëndë të para dhe energji”. Në vitin 2010, u organizua një vizitë studimore në Zvicër për një delegacion që përfshinte Zv. Ministrin e Brendshëm, Kryetarët e Këshillave të Qarqeve Shkodër dhe Lezhë , si edhe personelin teknik të NJQV-ve, përfaqësues të Ministrisë së Brendshme dhe të programit dldp. Qëllimi i kësaj vizite ishte njohja me organizimin dhe detyrat kryesore të një bashkie zvicerane, në veçanti në lidhje me informimin e qytetarëve, shërbimet publike dhe menaxhimin e tyre (duke përfshirë shërbimet e menaxhimit të mbetjeve), decentralizimin financiar dhe partneritetin publiko-privat. Vizitat studimore të përshkruara këtu u ofruan NJQV-ve partnere mundësi për të parë mënyra të ndryshme të organizimit të shërbimeve të menaxhimit të mbetjeve, të njiheshin me ide të reja dhe të shkëmbenin përvoja me kolegët që përballen me sfida të ngjashme. 
Grupi ndër-NjQV i ekspertëve: Komponenti i tretë i mbështetjes së dldp-së në ngritjen e kapaciteteve realizohet nëpërmjet krijimit prej saj të grupeve ndër-NJQV të ekspertëve në disa prej fushave të saj të punës.  Grupet janë aktualisht aktive në fushat e menaxhimit të mbetjeve, planifikimit strategjik dhe buxhetimit afatmesëm dhe aksesit ndaj fondeve. Për momentin, anëtarët e këtyre grupeve të ekspertëve vijnë nga NJQV-të partnere të dldp-së dhe objektivi i kontributit është mbështetja e një grupi ekspertësh tematikë që kanë përvojë në punën e përbashkët për çështje specifike.   Pasi trajnohet në planifikimin e shërbimit të menaxhimit të mbetjeve, grupi ndër-NJQV i ekspertëve ndjek sesione të rregullta seminaresh në zbatimin e planeve në katër çështje (i) organizimi i shërbimeve të efektshme të grumbullimit; (ii) monitorimi, informimi dhe komunikimi; (iii) kontabiliteti dhe menaxhimi financiar dhe (iv) rregullat dhe kontraktimi, që mbështeten në inpute teorike të praktikuara në kontekstet e tyre individuale. Këta ekspertë po marrin edhe një rol këshillues dhe udhëheqës për NJQV-të e pambështetura, për shembull ata u ftuan nga prefektura e Shkodrës për të përforcuar aksionin kombëtar “Një Shqipëri e pastër” (prill 2012).  Në këtë mënyrë, ndërmjet të tjerave, grupi i ekspertëve gjithashtu shërben si një mundësi për përhapjen e praktikave të mira dhe modeleve në nivel rajonal dhe kombëtar. Sipas një raporti të dldp-së mbi ofrimin e shërbimeve të menaxhimit të mbetjeve, krijimi i grupit ndër-NJQV të ekspertëve ka ndihmuar që ekspertë të NJQV-ve të ndryshme të bashkohen, të rrisin njohuritë dhe aftësitë e tyre, të shkëmbejnë përvojën e tyre, dhe konsiderohet nga anëtarët e tij si një institucion shumë i rëndësishëm.

3.4. Asistenca teknike dhe financimi: Dldp dhe partnerët e saj mbështesin NJQV-të partnere në planifikimin, zbatimin dhe monitorimin e ofrimit të shërbimeve me fokus në reduktimin/optimizmin e kostove dhe efektshmërinë e shërbimeve 
Kontributet e dldp-së në asistencën teknike dhe financim fokusohen në mbështetjen e përpunimit të planeve të menaxhimit të mbetjeve urbane, dhe financimin e aspekteve specifike të planeve për të siguruar zbatimin me efektshmëri të tyre.   Kjo qasje është vlerësuar shumë nga NJQV-të partnere, veçanërisht financimi i shërbimit të menaxhimit të mbetjeve, mbështetja për planifikimin e shërbimit të menaxhimit të mbetjeve dhe përhapja/propagandimi i praktikave më të mira në menaxhimin e mbetjeve.
 Tridhjetë për qind e fondit total të grantit që dldp-ja administron për bashkëfinancimin është ofruar për shërbimin e mbetjeve, çka tregon kërkesën dhe potencialin e madh të këtij sektori në ndikimin e politikave nëpërmjet mësimeve të nxjerra nga ndihma e zhvillimit. 
Më poshtë jepen disa shembuj të kontributeve të dldp-së dhe partnerëve të saj: 
Plani i menaxhimit të mbetjeve në Fushë-Arrëz (2007): Në vitin 2007, hartimi i Planit të Menaxhimit të Mbetjeve u identifikua si një prioritet shumë i rëndësishëm për bashkinë e Fushë-Arrëzit në objektivin e saj për të përmirësuar ofrimin e shërbimeve publike.  Këshilli lokal vendosi të kalonte nga ofrimi i shërbimeve nga sektori privat në atë publik pas asistencës teknike që iu dha për riorganizimin e shërbimeve. Në bazë të planit të përpunuar të Menaxhimit të Mbetjeve, dldp-ja e mbështeti bashkinë nëpërmjet bashkëfinancimit të infrastrukturës së nevojshme për të siguruar zbatimin e efektshëm të tij (kazanë plehrash dhe një kamion i ri plehrash).  Rezultati përfundimtar ishte përmirësimi i mbledhjes së  tarifave për shërbimet e menaxhimit të mbetjeve (60% më shumë) dhe një qytet më i pastër.

Mbështetja për bashkinë e Shkodrës (2008-2012): Mbështetja më e madhe që dldp-ja i ka ofruar një NJQV-je të caktuar ka qenë partneriteti i saj me bashkinë e Shkodrës.  Duke filluar në vitin 2008, u ofruan trajnime dhe këshilla për hartimin/përpunimin dhe zbatimin e skemës së re të grumbullimit të mbetjeve si edhe projektimi dhe zbatimi i fushatës për ndërgjegjësimin e publikut në lidhje me mbetjet. Në Shkodër, dldp-ja ofroi mbështetje dhe asistencë teknike për sistemin e ri të menaxhimit të mbetjeve në qytet, fokusi u vu mbi rishikimin dhe bërjen e përshtatjeve në sistemin e ri, përmirësimet në sistemin e monitorimit të brendshëm, inkurajimin e partneritetit publiko-privat, një fushatë e gjerë ndërgjegjësimi dhe informimi dhe vlerësimin e mundësive për të nisur grumbullimin e ndarë të mbetjeve. Pas përfundimit të mbështetjes teknike nga shoqëria inxhinierike zvicerane CSD për sistemin e ri të menaxhimit të mbetjeve, dldp-ja ra dakord me bashkinë e Shkodrës për të projektuar dhe zbatuar një fushatë informuese dhe ndërgjegjësuese. Qëllimi i kësaj strategjie ishte informimi i qytetarëve për sistemin e ri dhe rritja e ndërgjegjësimit në lidhje me mënyra më të mirë të menaxhimit të mbetjeve që ata prodhojnë ( dhe se si të prodhojnë më pak). Një nga ekspertët e intervistuar për këtë raport e vuri theksin si më poshtë: “Dldp-ja kontribuoi shumë në ngritjen e kapaciteteve të personelit. Do të donim të përmendnim kontributin e dldp-së në krijimin e një mbështetjeje të përhershme nëpërmjet trajnimit dhe këshillave për departamentin e shërbimeve publike në bashkinë Shkodër. Kjo mbështetje konsistoi në një punë shumë të madhe të bërë për llogaritjen e kostove të shërbimeve, përgatitjen e skemave më efikase të grumbullimit, sistemi të monitorimit dhe mbështetjes për tenderimin e shërbimit.”

Planet e menaxhimit të mbetjeve në komunat Guri i Zi dhe Dajç (2008-2009): Në vitin 2008 dhe 2009 komunat  Guri i Zi dhe Dajç u mbështetën në hartimin e planeve të menaxhimit të mbetjeve dhe gjithashtu u mbështetën edhe me investime në infrastrukturë të parashikuara në plan. Pas miratimit të planit, për shkak të kapaciteteve të ulëta të disponueshme të komunës Guri i Zi në atë kohë, u vendos një marrëdhënie binjakëzimi me komunën Dajç për një zbatim të efektshëm të planeve. Shkëmbimi dhe mësimet e nxjerra në ekipet e përbashkëta u shtrinë madje edhe në fusha të tjera të punës. 
Planet e menaxhimit të mbetjeve në zonën bregdetare të Velipojës, Pukë dhe Koplik (2010): Në kuadrin e mbështetjes tematike nëpërmjet dldp 2, u hartuan tri plane shtesë të menaxhimit të mbetjeve. Në këto tre raste mbështetja e dldp-së ishte kryesisht në drejtim të ngritjes së kapaciteteve- forcimit të personelit të bashkisë në planifikim dhe monitorim- dhe nxjerrjes së mësimeve për programin dhe manualin e trajnimit. Ky hap fillestar solli  zgjerimin e zonës së mbuluar me shërbime brenda të njëjtit buxhet në Velipojë, tek ideja novatore e shërbimit të përbashkët me dy komuna të tjera në Pukë (Qerret, Rrape), si edhe rritjen e të ardhurave në Koplik (me 13%).

Plani i menaxhimit të mbetjeve ndër-NJQV në Rubik dhe Rrëshen (2010): Në kuadrin e fondit të granteve të dldp-së
 NJQV-të Rubik dhe Rrëshen hartuan një plan të menaxhimit të mbetjeve ndër-NJQV si edhe propozuan investimet e nevojshme. Plani i menaxhimit të mbetjeve u përfundua me sukses, sidoqoftë investimet duhet të shtyheshin deri në vitin 2012 meqë gjendja financiare e NJQV-ve nënkuptonte që bashkëfinancimi nuk ishte i mundur pas zgjedhjeve vendore. Investimet u bënë në vitin 2012, por në një masë të reduktuar për shkak të kapaciteteve të kufizuara financiare të vazhdueshme të NJQV-së. Rasti tregoi se konteksti politik mund ta përmirësojë apo ndalojë bashkëpunimin ndër-NJQV si një nga zgjidhjet e identifikuara për optimizmin e kostove në menaxhimin e mbetjeve. 
Grumbullimi i ndarë i mbetjeve dhe riciklimi në Dajç dhe Hajmel (2011): Në komunat e Dajçit dhe Hajmelit, dldp-ja bashkëfinancoi infrastrukturën mbështetëse për sistemin e grumbullimit të ndarë të mbetjeve  (kryesisht mbetje plastike), që do t’i shërbejë shoqatës ndër-NJQV “Zadrima” ( e përbërë nga 5 NJQV).  Bashkëpunimi u ngrit me COSPE (Kooperacioni Italian), që do të sigurojë vijimësinë e projektit. 
Plani i Menaxhimit të Mbetjeve në komunën Ana e Malit (2011):  Momentalisht shërbimet e grumbullimit të mbetjeve në Shqipëri janë kufizuar gjerësisht në zonat urbane. Dldp-ja ka mbështetur një numër komunash të vogla për të nisur organizimin e shërbimit, një nga të cilat është edhe Ana e Malit. Specifika e këtij procesi planifikimi ishte qasja e pjesëmarrjes së gjerë. Sidoqoftë, mbulimi i kostove të shërbimit mbetet ende një sfidë në komunat e këtij lloji:  37% e buxhetit të pakushtëzuar të komunës do të nevojitej për të mbuluar kostot e shërbimit të mbetjeve.

Plani i menaxhimit të mbetjeve dhe qendra e ndarjes dhe riciklimit në Lezhë (2011): Në kuadrin e fondit të granteve të dldp-së, bashkia e Lezhës u mbështet në hartimin e një plani solid për menaxhimin e mbetjeve. Pas përgatitjes së planit të menaxhimit të mbetjeve dhe një plani biznesi (shikoni seksionin 4.1) për Qendrën e saj të propozuar të Ndarjes dhe Riciklimit, dldp-ja ra dakord të financonte investimet për ndërtimin e kësaj qendre dhe për blerjen e pajisjeve të nevojshme. Ky financim u harmonizua me mbështetjen në sektorin e mbetjeve të Ambasadës Holandeze për bashkinë e Lezhës në fushën e informimit dhe komunikimit (shikoni seksionin 4.5).  Kjo është një qendër pilot dhe është promovuar në mbarë vendin. Bashkia e Shkodrës ka shfaqur interes në ngritjen e saj edhe në Shkodër, dhe mësimet e nxjerra kanë shërbyer për të përmirësuar zbatimin e udhëzimeve kombëtare ( nga grumbullimi i mbetjeve të ndara në katër rrjedha në dy rrjedha si një alternativë më e realizueshme).  
Shtrirja e skemës së grumbullimit të mbetjeve në Pukë në një skemë grumbullimi ndër-NJQV (2012): Në kuadrin e fondit të granteve të dldp-së 2012, tri NJQV (Pukë, Qerret dhe Rrape) kanë paraqitur një projekt të përbashkët për zbatimin e një skeme të grumbullimit të mbetjeve ndër-NJQV. Kjo do ta shtrinte sistemin ekzistues të grumbullimit të mbetjeve të Pukës në dy NJQV fqinje më të vogla, Qerret dhe Rrape, ku për momentin këto shërbime nuk ekzistojnë.    Ka shumë pak vende zyrtare për largimin e mbetjeve, por gjendja e tyre edhe kur ato ekzistojnë është e mirë. Dldp-ja po ndihmon NJQV-në Pukë të rikonstruktojë vendin e grumbullimit/ shkarkimit të mbetjeve për të reduktuar ndikimin negativ mbi mjedis.  
3.5. Këshillim, bashkëpunim dhe bashkërendim: Dldp-ja dhe partnerët e saj bashkëpunojnë me agjenci qeveritare të ndryshëm, partnerë zhvillimi dhe ofrues shërbimesh për të përmirësuar kushtet e ofrimit të shërbimeve të menaxhimit të mbetjeve, dhe u japin këshilla këtyre organizatave sipas kërkesave të tyre 
Kontributet e përfshira në këtë seksion kanë dy aspekte: 1) bashkërendimi dhe harmonizimi i veprimtarive me organizata të tjera aktive në fushën e menaxhimit të mbetjeve, 2) përgjigjja ndaj kërkesave apo ofrimi i këshillave apo shërbimeve organizatave të tjera.  Përveç mbështetjes së tyre të drejtpërdrejtë ndaj NJQV-ve në përmirësimin e ofrimit të shërbimeve të mbetjeve të përshkruar në seksionet 4.1-4.4 më sipër, dldp-ja dhe partnerët e saj bashkëpunojnë me organizata të tjera për ta rritur këtë mbështetje, bashkërendojnë veprimtari të ndryshme dhe angazhohen së bashku në përpjekje për të përmirësuar kushtet me të cilat përballen NJQV-të në këtë fushë. Ato u ofrojnë gjithashtu këshilla dhe shërbime të tjera organizatave të tjera të interesuara të mësojnë për dhe nga përvojat dhe ekspertiza e dldp-së dhe partnerëve të saj. Shembuj të këtij kontributi përfshijnë:  
Mbështetje për hartimin dhe zbatimin e Strategjisë Kombëtare për Mbetjet: dldp-ja ka harmonizuar me partnerë të tjerë të zhvillimit, duke përfshirë  INPAEL/SELEA-n (një projekt i financuar nga BE-ja që funksionon në sektorin e mbetjeve), Shoqata e Bashkive Shqiptare  dhe Shoqata e Komunave Shqiptare dhe përfaqësues të Ministrisë, përpjekjet e saj për hartimin, promovimin dhe zbatimin e Strategjisë së re Kombëtare Shqiptare për Mbetjet. Takime të ndryshme dhe pjesëmarrja në tryeza të ndryshme të rrumbullakëta janë organizuar me objektivin e bashkërendimit të lidhjes së veprimeve në nivel kombëtar dhe rajonal, dhe sjellja e pikëpamjes së NJQV-ve në procesin e hartimit të strategjisë. Siç shpjegoi një ekspert: “Në nivel rajonal u organizuan disa tryeza të rrumbullakëta me zyrtarët dhe personat përgjegjës për ofrimin e shërbimeve. Strategjia dhe plani kombëtar i prezantuan dhe analizuan nga perspektiva e mundësive që NJQV-të kanë për vënien në zbatim të tyre.  Shumë komente dhe rekomandime u mblodhën nga këto takime. Në fund të gjitha këto komente dhe sugjerime u artikuluan në një seri rekomandimesh për përmirësimin e mëtejshëm të politikës kombëtare të mbetjeve.”
 Dldp-ja ka luajtur një rol kyç në këtë proces, duke bashkërenduar tryezat e rrumbullakëta dhe duke ndihmuar në formulimin e rekomandimeve, si edhe duke bashkëpunuar me organizatat e tjera ofruese shërbimesh REC dhe Co-Plan, të cilat janë të dyja shumë aktive në diskutimet për menaxhimin e mbetjeve në nivel kombëtar. 
Mbështetja plotësuese në disa NJQV: Së pari , në kuadrin e bashkëpunimit me komunat Dajç dhe Hajmel, bashkëpunimi dhe mbajtja e lidhjeve me COSPE-në (një OJF italiane që operon në Shqipërinë e Veriut)  konsistoi në vënien në funksionim të sistemit të grumbullimit të ndarë të mbetjeve plastike në 5 NJQV të shoqatës ndër-komunale “Zadrima” ( siç u përmend më sipër), dhe harmonizimin e investimeve dhe përpjekjeve për maksimizimin e rezultateve; COSPE-ja mbështeti fushatën e ndërgjegjësimit të publikut në komunat  Dajç dhe Hajmel, ndërsa dldp-ja siguroi kazanët shtesë, një kamion të ri për plehrat dhe investime për mjediset ku mbetjet plastike ndahen nga pjesa tjetër e mbetjeve.  Nëpërmjet punës së përbashkët, dldp-ja dhe COSPE-ja mundën t’u ofronin mbështetje plotësuese NJQV-ve, duke lejuar që pjesë të ndryshme të strategjisë së menaxhimit të mbetjeve ndër-NJQV të zbatohen në mënyrë të bashkërenduar.  Së dyti, në vitin 2011, dldp-ja bashkëfinancoi projektin e bashkisë së Lezhës “Hartimi i planit të menaxhimit të mbetjeve dhe ndërtimi i qendrës së ndarjes dhe riciklimit të mbetjeve në Bashkinë e Lezhës”.  Projekti ia doli mbanë të harmonizonte përpjekjet dhe të kombinonte financimin me një mbështetje tjetër: “Pastrimi Pjesëmarrës i Mbetjeve Plastike dhe Menaxhimi i Mbetjeve në Bashkinë Lezhë” e financuar nga Ambasada Holandeze në Shqipëri në kuadrin e programit MATRA. Së fundmi, dldp-ja bashkërendon punën me Qendrën  Eden , e cila po vë në zbatim një projekt të BE-së për menaxhimin e mbetjeve  me komuna të tjera partnere të dldp-së (Dajç, Velipojë dhe Ana e Malit). Meqë fusha e veprimit e projektit është planifikimi i menaxhimit të mbetjeve, janë bërë konsultime më dldp-në për kontributin e saj. Tani EDEN-i do të përpiqet të ndryshojë disa nga veprimtaritë nga planifikimi në drejtim të edukimit.  
Mësimet e nxjerra nga praktika e mirë e të tjerëve: Mbështetja e ofruar nga SIDA dhe KfW-ja për përmirësimin e menaxhimit të mbetjeve në rajonin e Korçës ishte shumë e rëndësishme për dldp-në.  Ndarja e përvojave nga Korça, veçanërisht në lidhje me zhvillimin e venddepozitimeve (landfilleve) të reja në Maliq dhe Bushat, modalitetet dhe mundësitë për bashkëpunimin ndër-NJQV dhe ngritja e kapaciteteve në sektorin e mbetjeve, u kanë dhënë mësime të rëndësishme dldp-së dhe partnerëve të saj. 
Ndarja e përvojave në nivel kombëtar:  Pas shprehjes së interesit nga vullnetarët e Trupave të Paqes në Dibër në lidhje me përvojat e dldp-së në menaxhimin e mbetjeve, dldp-ja u ofroi informacion dhe janë planifikuar të zhvillohen vizita të ardhshme shkëmbimi të NJQV-ve të Dibrës në Shkodër.  
Ndarja e përvojave në nivel rajonal: Shembulli i parë është prezantimi që dldp-ja ishte ftuar nga GIZ-ja të bënte për Shoqatën e Bashkive të Kosovës.  Prezantimi mbulonte praktikat e mira nga përvoja e NJQV-ve të mbështetura nga dldp-ja. Pas prezantimit GIZ-ja në Kosovë shprehu interes në përhapjen/propagandimin e manualit të dldp-së për planifikimin e menaxhimit të mbetjeve në nivel lokal, ndaj së cilit dldp-ja ka reaguar në mënyrë pozitive. Shembulli i dytë është inputi për seminarin e organizuar nga NALAS-i për përcaktimin e kostove të ofrimit të shërbimeve të menaxhimit të mbetjeve. Më 27-28 korrik 2012, në Shkup, Maqedoni,  NALAS-i organizoi seminarin “Hartimi i një modeli kostosh dhe financimi në Menaxhimin e Mbetjeve të Ngurta në Evropën Juglindore” si edhe një takim të NALAS Task Force për Menaxhimin e Mbetjeve të Ngurta.  Dldp-ja ishte ftuar në këtë seminar të paraqiste projektin “Hartimi i modelit të kostove rajonale në menaxhimin e mbetjeve” dhe të diskutonte avantazhet dhe disavantazhet e ofrimit të shërbimeve të menaxhimit të mbetjeve në nivel rajonal.  Manuali i dldp-së për planifikimin e menaxhimit të mbetjeve në nivel lokal iu shpërnda të gjithë pjesëmarrësve të seminarit.  
Pjesëmarrja dhe prezantimet në panaire dhe konferenca:  dldp-ja dhe partnerët e saj kanë qenë të pranishëm dhe kanë marrë pjesë në mënyrë aktive në disa panaire kombëtare dhe rajonale për ofrimin e shërbimeve publike. Për shembull, disa praktika të suksesshme të dldp 1 u prezantuan në panairet e organizuara nga  USAID-i dhe Shoqata e Bashkive të Shqipërisë në vitin 2009. Më tej, dldp-ja iu përgjigj pozitivisht iniciativës së Shoqatës së Bashkive të Shqipërisë për të kontribuar në pjesëmarrjen e NJQV-ve nga rajoni i Shkodrës dhe Lezhës në panairin e organizuar nga NALAS “NEXPO” “Komunitete Novatore të Hapura për të Gjithë”  në Sarajevë në vitin 2011. NEXPO-ja paraqiti një mundësi unike për kryebashkiakët/ kryekomunarët dhe përfaqësues të tjerë të NJQV-ve për të diskutuar në lidhje me sfidat e përbashkëta, për të shpalosur arritjet e tyre, për të mësuar nga njëri-tjetri, për të eksploruar teknologjitë/metodologjitë e reja të tregut dhe për të marrë me vete në shtëpi njohuri dhe kontakte të reja.  Dldp-ja mbështeti ndjekjen e këtij panairi nga 16 përfaqësues të NJQV-ve të Shkodrës dhe Lezhës, ku çështja mbizotëruese ishte menaxhimi i mbetjeve.   Së treti, në vitin 2012, dldp-ja kontribuoi në konferencën e organizuar nga IFC-SECO për promovimin e PPP dhe krijimin e hapësirave për investime të mëtejshme në sektorin e mbetjeve , i cili ishte një moment kyç për bashkëpunimin ndërmjet dldp-së dhe IFC -së.   Së fundmi, në kuadrin e bashkëpunimit me Ambasadën Holandeze dhe SIDA/KfW të përshkruar më sipër, praktikat e mbështetura nga dldp-ja janë prezantuar në ngjarje të ndryshme, duke përfshirë përurimin e qendrës së riciklimit  në Lezhë(e ndërtuar me financime si nga dldp-ja ashtu edhe nga bashkia e Lezhës  dhe e pajisur me mbështetjen e dldp-së dhe të Shoqatës e Ricikluesve të Shqipërisë) dhe në konferencën kombëtare “Menaxhimi i Mbetjeve: Nga Ndërgjegjësimi tek Veprimi Praktik”, e organizuar nga ambasadat gjermane dhe holandeze dhe  KfW-ja në Shqipëri. 
3.6. Qasje sistematike:  Dldp-ja dhe partnerët e saj i ofrojnë mbështetje këtij sektori në mënyrë sistematike dhe të integruar, në kuadrin më të gjerë të zbatimit të politikës së decentralizimit  

Për dldp-në dhe partnerët e saj, sektori i mbetjeve në nivel NJQV-je nuk mund të izolohet nga pjesa tjetër e kontekstit të qeverisjes vendore, dhe as nga konteksti i decentralizimit më në përgjithësi.  Çka është mësuar për ofrimin e shërbimeve publike nga NJQV-të në sektorin e mbetjeve është e rëndësishme për të kuptuar disa nga mundësitë dhe pengesat në decentralizim ( dhe, në të vërtetë, në zhvillim ) në Shqipëri. Më tej, kapacitetet për menaxhimin e mbetjeve mund të forcohen në mënyrë  të tërthortë, për shembull nëpërmjet  mbështetjes ndaj planifikimit financiar apo strategjik të NJQV-ve. Në këtë mënyrë, dldp-ja dhe partnerët e saj përpiqen të kenë një vizion më plotë ) për mënyrën se si mund të përmirësohen shërbimet e menaxhimit të mbetjeve dhe përpiqen të veprojnë në mënyrë sistematike, duke mënjanuar “gropat” sektoriale. Më poshtë jepen disa shembuj se si kontribuon dldp-ja nëpërmjet një qasjeje të tillë.  
Shkëmbimi lokal, kombëtar, rajonal, ndërkombëtar, përhapja/propagandimi dhe përshkallëzimi:  dldp-ja dhe partnerët e saj përpiqen të sjellin ekspertizë dhe të ndajnë përvojat në nivele të ndryshme, duke shkuar përtej thjesht NJQV-ve partnere dhe shfrytëzimit të mundësive.   Për shembull, së fundmi, në Shqipëri dhe rajon është shfaqur një treg për mbetjet e riciklueshme. Kjo do të thotë se ato NJQV që kanë mbetje të ndara të riciklueshme të disponueshme për shitje mund të përfitojnë nga kjo. Në vend të thjesht depozitimit të tyre, mbetjet e riciklueshme do të përbënin potencial ekonomik. Duke ndjekur logjikën e tregut, dldp-ja mbështeti sektorin e riciklimit të mbetjeve nëpërmjet një qasjeje të integruar. Në nivel lokal, fokusi i saj ishte pilotimi dhe praktikimi, si edhe mbështetja e infrastrukturës (si në rastin e qendrës së riciklimit të Lezhës që u përmend më lart). Në nivel kombëtar dldp-ja dhe partnerët e saj i kanë bërë mësimet e nxjerra pjesë të dialogut të politikave kombëtare ( si në rastin e konferencave të ndryshme të përmendura në seksionet e mëparshme).  Së fundmi, në nivel rajonal, dldp-ja dhe partnerët e saj i orientojnë partneritetet publiko-private drejt një tregu të hapur më të gjerë dhe, në nivel ndërkombëtar, mësojnë rreth teknologjive të ndarjes së mbetjeve në vendet fqinje. 
Krijimi dhe vendosja e marrëdhënieve ndërmjet sektorëve të ndryshëm dhe promovimi i bashkëpunimit ndërmjet agjencive të ndryshme qeveritare:  Zbatimi i Strategjisë Kombëtare Shqiptare të Mbetjeve përbën një sfidë të vërtetë për të gjithë aktorët në menaxhimin e tranzicionit drejt një sistemi modern të menaxhimit të mbetjeve në Shqipëri.  Bashkëpunimi ndërmjet agjencive qeveritare ka rëndësi të madhe në harmonizimin e politikave mjedisore me ato të transportit, turizmit dhe sektorëve të tjerë.  Një hap i rëndësishëm u ndërmor gjatë konferencës “Planifikimi Lokal dhe Rajonal i Mbetjeve”, ku dialogu teknik dhe politik ndër-ministror u moderua nga Ministria e Punëve Publike dhe Transporteve dhe Ministria e Mjedisit, Pyjeve dhe Administrimit të Ujërave dhe nga Ministria e Brendshme ( që është përgjegjëse për politikat e decentralizimit). Në konferencë ishin të pranishëm zëvendësministrat e secilës nga këto ministri, ku të gjithë ishin pjesëmarrës shumë aktivë. Për më shumë në lidhje me këtë shikoni gjithashtu seksionin 4.3.   Gjithashtu, ka disa sektorë prioritarë që varen nga zbatimi i reformave në menaxhimin e mbetjeve, si zhvillimi i turizmit. Dldp-ja po mbështet NJQV-të bregdetare dhe malore, me potencial në zhvillimin e turizmit, si me informimin e vizitorëve (në bashkërendim më Ministrinë e Turizmit) ashtu edhe në grumbullimin e  mbetjeve, siç është rasti i Velipojës. 
Optimizimi i mbështetjes në ngritjen e kapaciteteve që dldp-ja ofron në fusha të tjera të sektorit të mbetjeve: dldp-ja i mbështet NJQV-të partnere në zhvillimin e kapaciteteve të tyre në planifikimin strategjik dhe planifikimin e buxhetit afatmesëm, të cilat janë instrumente strategjikë afatmesme dhe afatgjata për zhvillimin lokal.  Menaxhimi dhe financimi i shërbimeve lokale (duke përfshirë  shërbimet e mbetjeve) janë pjesë e programit të trajnimit që u ofrohet autoriteteve vendore për hartimin e kuadrit strategjik lokal të tyre.  E gjithë përvoja e dldp-së tregon që kuadri strategjik ekzistues përbën një bazë të mirë për hartimin e politikave sektoriale. Me fjalë të tjera, ato NJQV që kanë përvojë në proceset e planifikimit dhe buxhetimit  në përgjithësi ofrojnë shërbime publike më të mira. Ato janë gjithashtu në një pozitë më të mirë, falë kapaciteteve të tyre planifikuese dhe buxhetuese për të bërë planifikimin dhe buxhetimin e duhur për sektorin e mbetjeve. Një fushë tjetër ku kapacitetet e ngritura në sektorë të tjerë mund të kenë lidhje me mbetjet është në shkrimin e propozimeve. Sipas Strategjisë Kombëtare Shqiptare të Mbetjeve, investimet që nevojiten për arritjen e standardeve të kërkuara mjedisore do të mbështeten nëpërmjet Fondit Mjedisor( që ende nuk është krijuar).  Financimet shtesë nga organizata të tjera donatore varen gjithashtu nga propozimet e mira të projekteve. Rreth 92 anëtarë të personelit të NJQV-ve (duke përfshirë 28 femra) nga 25 NJQV kanë përfituar nga trajnimet në shkrimin e propozimeve të projekteve nga dldp-ja dhe partnerët e saj.
 Pesë NJQV kanë tanimë projekte të sektorit të mbetjeve të financuara nëpërmjet fondit të grantit konkurrues së dldp-së. 
4. Ndryshimet e Vërejtura në Ofrimin e Shërbimeve të Menaxhimit të Mbetjeve 
Si rezultat i kontributeve të përshkruara në seksionin e mëparshëm, mund të vërehen disa ndryshime në nivel partnerësh (rezultatet). Në këtë seksion do të japim hollësi dhe evidencë/prova për këto rezultate. Në bazë të serive të intervistave me ekspertë të realizuara për këtë raport, akteve të konferencës kombëtare më të fundit “Menaxhimi Lokal dhe Rajonal i Mbetjeve në Shqipëri”, dhe shqyrtimit të raporteve dhe dokumenteve, mund të identifikohen tre ndryshimet më të rëndësishme:  
· Ofrimi i shërbimeve të menaxhimit të mbetjeve është përmirësuar në NJQV-të partnere të përzgjedhura  
· Politikëbërja e menaxhimit të mbetjeve është përmirësuar dhe nxitur nga përvoja praktike, praktikat e mira dhe dokumentet udhëzuese 
· Partneriteti në sektorin e mbetjeve është shtrirë në nivele kombëtare, rajonale dhe lokale 
Këto ndryshime janë përshkruar në paragrafët e mëposhtëm. 
4.1. Ofrimi i shërbimeve të menaxhimit të mbetjeve është përmirësuar në NJQV-të partnere të përzgjedhura 
Ndryshimi i parë kryesor i identifikuar nga ekspertët e intervistuar për këtë raport  ishte që  NJQV-të partnere kanë përmirësuar ofrimin e shërbimeve të menaxhimit të mbetjeve ndaj qytetarëve. Ky ndryshim është lehtësuar nga mbështetja e dldp-së në një numër fushash, siç konfirmohet, për shembull, në thënien e mëposhtme: “Puna praktike që dldp-ja ka bërë e kombinuar me burimet e shkëlqyera të të nxënit që ajo prodhon janë një aset  me vlerë për të përmirësuar funksionin e menaxhimit të mbetjeve të NJQV-ve.”
 Ky ndryshim mund të ndahet në 5 ndryshime komponentësh të ndërlidhur: 
· NJQV-të kanë më shumë informacion për parimet dhe mundësitë e menaxhimit të mbetjeve 
· NJQV-të zbatojnë përmirësime konkrete në ofrimin e shërbimeve të menaxhimit të mbetjeve  

· NJQV-të shqyrtojnë alternativa të reja, novatore, më efikase dhe ekologjike për menaxhimin e mbetjeve 
· NJQV-të janë më përgjegjëse për zbatimin e shërbimeve të efektshme të menaxhimit të mbetjeve  dhe proaktive në kërkimin e zgjidhjeve 
· NJQV të tjera (përtej NJQV-ve partnere) bëhen më të vetëdijshme për çështjen e e menaxhimit të mbetjeve dhe frymëzohen nga praktikat e mira të NJQV-ve në Shkodër dhe Lezhë për t’i trajtuar vetë këto çështje  
Për sa i përket informacionit, një nga të intervistuarit shpjegoi se kur NJQV-të u ndërgjegjësuan në fillim që menaxhimi i mbetjeve urbane  ishte një çështje prioritare për qeverinë kombëtare (në 2007-2008), NJQV-të kishin shumë pak informacion, ose aspak për përmbajtjen specifike të politikave kombëtare  apo për mënyrën se si mund të arriheshin. Në këtë kontekst, mbështetja e dldp-së ishte e rëndësishme sepse ajo “na ka mundësuar marrjen e informacionit për mënyrën se si funksionon cikli i menaxhimit të mbetjeve nëpërmjet informimit tonë në lidhje me praktikat më të mira të bashkive të Malit të Zi dhe Zvicrës. Këto përvoja në Shqipëri ishin pothuajse joekzistente, sepse asnjë NJQV e vetme nuk mund ta përfundonte ciklin e menaxhimit dhe trajtimit të mbetjeve, por po merreshin vetëm me mbledhjen dhe shpërndarjen e tyre në vende të hapura. ”
  Ky koment u përsërit edhe nga një anëtar tjetër personeli  NJQV-je: “para kurseve të trajnimit të organizuara nga dldp-ja, ne mendonim se po plotësonim të paktën 85% të standardeve për menaxhimin e mbetjeve.  Në kurset  e trajnimit mësuam për standardet dhe e kuptuam që në nuk po plotësonim as 15 % të tyre. Kjo ishte një pikë e re fillimi për bashkinë tonë drejt përmirësimit të shërbimeve të mbetjeve.”
 Në këtë mënyrë, një ndryshim i parë i rëndësishëm ishte që  NJQV-të partnere fituan më shumë njohuri mbi alternativat e ndryshme për menaxhimin e mbetjeve, dhe nëpërmjet mësimeve të nxjerra nga shembuj konkrete, morën ide se si mund të zbatohej në praktikë. Një ekspert tjetër që intervistuam e formuloi ndryshimin si më poshtë: “Besoj se të gjitha NJQV-të në zonën e Shkodrës dhe Lezhës janë më të vetëdijshme në lidhje me rëndësinë e planifikimit të menaxhimit të mbetjeve dhe duket se janë më proaktive në këtë sektor. Në të njëjtën kohë, interesi i të gjitha NJQV-ve  në drejtim të instrumenteve dhe qasjeve që dldp-ja ka zhvilluar deri tani është duke u rritur.”

Në bazë të këtij ndryshimi fillestar i të qenit i informuar në lidhje me parimet dhe mundësitë, vijuan ndryshimet konkrete në mënyrën se si NJQV-të partnere organizuan, ofruan dhe financuan shërbimet e menaxhimit të mbetjeve. Disa ndryshime u përshkruan nga të intervistuarit tanë. Për shembull, komuna e Dajçit më parë nuk u ofronte banorëve të saj asnjë shërbim mbetjesh. Por në vitin 2009, me mbështetjen e dldp-së, komuna hartoi një plan solid për menaxhimin e mbetjeve dhe në vitin 2010 nisi ofrimin e shërbimeve të menaxhimit të mbetjeve në të gjithë territorin e komunës. Një sërë ndryshimesh të ngjashme u përshkruan në rastin e Gurit të Zi, i cili shkoi nga mosofrimi i shërbimeve të menaxhimit të mbetjeve në pasjen e kapaciteteve për të planifikuar, zbatuar dhe monitoruar ofrimin e shërbimeve:  “Shërbimi para ndërhyrjes së dldp-së (faza e parë) ishte pothuajse joekzistent. Pas mbështetjes së dldp-së për komunën, u prezantua një skemë e re dhe e thjeshtë për mbetjet e ngurta, e shoqëruar me tregues të qartë dhe të thjeshtë monitorimi. Komuna përfitoi gjithashtu edhe nga granti i dldp-së me investime në përmirësimin e infrastrukturës së shërbimit. I gjithë personeli përkatës i komunës është trajnuar. Sot komuna është në gjendje ta planifikojë, ofrojë dhe monitorojë shërbimin për përmirësime të mëtejshme.”
 Dldp-ja dhe partnerët e saj patën një bashkëpunim veçanërisht të zgjeruar me bashkinë e Shkodrës në fushën e menaxhimit të mbetjeve. Një përfaqësues i bashkisë së Shkodrës identifikoi  ndryshimet që kanë rezultuar nga ky bashkëpunim: “Qyteti është shumë më i pastër tani. Qytetarët janë të kënaqur me cilësinë e shërbimit. Norma e mbledhjes së tarifave është rritur në mënyrë të konsiderueshme.  Së bashku me qytetarët po planifikojmë veprime të tjera për të përmirësuar cilësinë e shërbimit (blerjen e kazanëve të rinj, rritjen e shpeshtësisë së mbledhjes së mbetjeve, fillimin e skemave pilote të riciklimit).”
 Përfaqësuesi gjithashtu shpjegoi se bashkëpunimi me dldp-në ka evoluar me kalimin e kohës, kështu që bashkia tani është në gjendje të trajtojë çështje më të avancuara të menaxhimit të mbetjeve si edhe alternativat për ofrimin e shërbimit: “Diskutimi i vazhdueshëm për  risitë në ofrimin e shërbimeve (mbledhja e diferencuar e mbetjeve, stacionet e transferimit, mundësitë për rritjen e partneriteteve publiko-private)  tregon që bashkëpunimi ynë me dldp-në është tani në një nivel më të lartë, duke premtuar rezultate që do të jenë të dobishme madje edhe për NJQV-të e tjera përveç bashkisë së Shkodrës.”

Kostot dhe përfitimet:  Krahasuar me kohën kur dldp-ja filloi të mbështeste NJQV-të partnere në menaxhimin e mbetjeve në vitin 2007, një numër shtesë prej 112.700 ka akses ndaj shërbimeve të menaxhimit të mbetjeve në rajonet e Shkodrës dhe Lezhës (nga 104.600 banorë në 2007 në 217.300 banorë në vitin 2012). Prandaj , për një buxhet total prej 652.500 Eurosh të shpenzuara nga dldp-ja
, aksesi i njerëzve ndaj shërbimit është rritur me 46%. Pas hartimit të planeve të menaxhimit të mbetjeve, që i kushtoi dldp-së  12. 350 Euro/NJQV, 7 NJQV filluan ofrimin e shërbimeve të menaxhimit të mbetjeve për herë të parë. Alokimi i buxhetit lokal për shërbimin e mbetjeve është rritur në të gjitha NJQV-të e mbështetura. Në disa prej tyre (Dajç, Guri i Zi), kjo rritje ka qenë nga 0 në 2.5 milion lek në vit në Dajç dhe 5.3 milion lek në vit në Guri i Zi pas hartimit të planit. Në NJQV të tjera të cilat e kishin shërbimin (F.Arrëz, Koplik dhe Pukë), buxheti i alokuar u rrit mesatarisht me 11%. Sidoqoftë, këto ndryshime në ofrimin e shërbimeve dhe aksesi ndaj shërbimeve janë gjithashtu pasojë e vetë kontributeve domethënëse të NJQV-ve partnere, si edhe e burimeve të tjera të financimit.   Faktorë të mëtejshëm  josasiorë përfshijnë mbështetjen profesionale dhe trajnimin që dldp-ja u ka dhënë NJQV-ve partnere për të cilën u aludua në disa intervista.
 

Më tej, NJQV-të jo vetëm që nisën ofrimin e shërbimit të mbetjeve, por gjithashtu filluan të marrin në konsideratë metoda dhe qasje të reja që mund të mos i kishin bërë më parë, si pasojë e ekspozimit ndaj ideve të reja nëpërmjet mbështetjes së dldp-së.   Për shembull, komuna e Dajçit vendosi t’i dërgonte mbetjet e saj në venddepozitimin (landfillin) zyrtar rajonal (dhe jo në një venddepozitim jozyrtar lokal), ndonëse ajo alternativë ishte më e kushtueshme:  “Komuna kishte mundësinë t’i dërgonte mbetjet e saj në një zonë larg nga qendrat e banuara por ende brenda territorit të saj, një proces i cili rezultoi në kosto më të ulët. Sidoqoftë,  sapo venddepozitimi i Bushatit filloi të funksiononte, komuna e Dajçit filloi t’i dërgonte mbetjet në Bushat, pavarësisht nga kostot shtesë që duhet të përballonte. Veprimtaritë informuese dhe vizitat studimore të organizuara nga dldp-ja patën ndikimin e tyre mbi këtë vendim të komunës.”
  Ky ndryshim i qëndrimit ndaj marrjes në konsideratë të alternativave të ndryshme dhe vështrimit të pamjes më të madhe u konfirmua nga një ekspert tjetër që tha: “Ndikimi i iniciativës së dldp-së është që të gjitha komunitetet po vështrojnë perspektivën më të madhe  në drejtim të alternativave për funksionin e menaxhimit të mbetjeve bashkiake duke u larguar nga filozofia gërmo dhe hidh.”
 Qasja e partneritetit me industrinë e riciklimit të risuar nga dldp-ja dhe partnerët e saj u identifikua gjithashtu si një katalizator shumë i mirë i ndryshimit. 
Kostot dhe përfitimet: Të dhënat e kostove dhe përfitimeve në lidhje me riciklimin janë mjaft mbresëlënëse: sot 1047 ton/vit riciklohen afër Lezhës, dhe 550 ton/vit në Shkodër.  Në vitin 2007 nuk kishte impiante riciklimi të disponueshme dhe nuk bëhej riciklim zyrtar i mbetjeve. Në rastin e Lezhës, për 31.000 Euro të investuara për studimin e fizibilitetit/ realizueshmërisë dhe ndërtimin e qendrës së riciklimit, pritet që sasia e mbetjeve të ricikluara të rritet nga 0 në 1047 ton dhe kursimi i buxhetit lokal është pothuajse 10%. Për sa i përket ndryshimit të qëndrimeve të zyrtarëve të NJQV-ve në drejtim të një qëndrimi më miqësor ndaj mjedisit, rasti i Dajçit është shembullor.  Komuna e Dajçit ka përfituar afërsisht 88.000 Euro nga financimet e dldp-së  për ofrimin e shërbimeve të mbetjeve. Kjo sasi përfshin investimet që nuk lidhen drejtpërdrejt me sektorin e mbetjeve, të tilla si mbështetja e NJQV-ve në drejtim të planifikimit strategjik, menaxhimit financiar dhe hartimit të projekteve, të cilat që të gjitha kontribuan në një mënyrë të ndryshme të bërjes së gjërave në NJQV, duke përfshirë edhe ato në sektorin e mbetjeve.  Megjithëse lidershipi i NJQV-ve është shumë i motivuar dhe modelet e pjesëmarrjes së komunitetit janë promovuar sistematikisht nga dldp-ja , vendimi për të zgjedhur zgjidhjet ekologjike me një çmim më të lartë do të konsiderohej si rezultat i qasjes sistematike të dldp-së. Sidoqoftë, llogaritja e “kostos” së këtij ndryshimi në qëndrim ka kufizime të konsiderueshme.  
Jo vetëm që NJQV-të janë më të vetëdijshme për mundësitë e ndryshme, por janë edhe më të përgjegjshme për zbatimin e shërbimeve të menaxhimit të mbetjeve dhe proaktive në kërkimin e zgjidhjeve. Ky  ndryshim u theksua nga njëri prej ekspertëve të intervistuar, i cili i krahasoi qëndrimet e NJQV-ve partnere të dldp-së me ato të NJQV-ve të tjera: “Duke pasur parasysh diskutimet që kanë lindur në disa takime me pjesëmarrjen e aktorëve të ndryshëm, kam vënë re se niveli i ndërgjegjësimit apo i përgjegjësisë që NJQV-të e Qarqeve të Shkodrës dhe Lezhës kanë për shërbimin e menaxhimit të mbetjeve është dukshëm më i lartë  dhe më i mirë se ai i NJQV-ve të tjera të rretheve të tjera. Nuk shoh ndonjë arsye tjetër përveç kontributit të dldp-së në këtë fushë. ”
 Një ekspert tjetër shtoi, “gjithnjë e më shumë NJQV flasin dhe mendojnë për këto çështje dhe se si t’i zgjidhin ato.”

Kostot dhe përfitimet: 
Për sa i përket kësaj kërkese në rritje nga NJQV-të për risi dhe ofrim të shërbimeve të përmirësuara, përsëri, është tepër e vështirë të përcaktohet një marrëdhënie rigoroze ndërmjet kostove të mbështetjes së dldp-së dhe ndryshimit në sjelljen e partnerëve.   Në rastin e bashkisë së Shkodrës, në vitin 2007, dldp-ja i ofroi bashkisë Shkodër asistencë teknike dhe ligjore me vlerë 111.280 Euro (80 nga të cilat ishin asistencë ndërkombëtare). Pas mbështetjes, zona e shërbimit e mbuluar u rrit me 30%, dhe njerëzit që kishin akses ndaj tyre me 54%.  Tanimë, të ardhurat janë katër herë më të mëdha se në vitin 2007
. Nëpërmjet mbështetjes së dldp-së, NJQV-ja Shkodër është ekspozuar rregullisht ndaj teknologjive të reja dhe praktikave të mira kombëtare dhe ndërkombëtare.  Nëpërmjet iniciativës së  vetë NJQV-së , ky ekspozim është zgjeruar me të njëjtët partnerë (Lezhë, Mal i Zi, Kroaci). Kohët e fundit lidershipi politik i Shkodrës planifikon të aplikojë një qasje partneriteti publiko-privat për të krijuar një qendër grumbullimi dhe riciklimi ndër-NJQV, e cila do të kushtonte rreth  375.000 Euro. Ky rast tregon, se burimet lokale (duke përfshirë edhe ato të dldp-së) janë të kufizuara për këtë investim meqë buxheti vjetor i Shkodrës për mbetjet është 673.000 Euro. Prandaj, kërkesa në rritje, ndonëse e justifikueshme, nganjëherë mund të vihet në pikëpyetje kur burimet nuk janë realisht të disponueshme për të plotësuar kërkesën për shërbime të përmirësuara.  
Ndryshimi i fundit që rezulton nga ndryshimet e tjera të përshkruara këtu, në veçanti përmirësimet konkrete në ofrimin e shërbimeve, është që NJQV-të e tjera janë bërë më të vetëdijshme për çështjen e menaxhimit të mbetjeve dhe janë frymëzuar nga praktikat e mira  të NJQV-ve të Shkodër dhe Lezhë për t’i trajtuar vetë këto çështje: “Veprimtaritë e zhvilluara për të promovuar praktikat më të mira rajonale kanë shërbyer për të ndarë edhe praktikat modeste të njësive vendore. Kështu, numri i njësive vendore që kanë kërkuar asistencë për menaxhimin e mbetjeve urbane është rritur në mënyrë të konsiderueshme... Kjo vjen si pasojë e  situatës së rëndë mjedisore, por gjithashtu edhe e rezultateve konkrete që u arritën nga njësitë e para të mbështetura nga dldp-ja.”
 Me fjalë të tjera, ndryshimi i fundit që lidhet me ofrimin e shërbimeve të përmirësuara është që menaxhimi i mbetjeve perceptohet nga NJQV të tjera në vend si një shërbim i realizueshëm për t’u ofruar, teksa ato mësojnë nga përvojat e NJQV-ve në Shkodër dhe Lezhë (ndërmjet të tjerave). 
4.2. Politikëbërja e menaxhimit të mbetjeve është përmirësuar dhe është mbështetur në  përvoja praktike, praktikat e mira dhe dokumentet udhëzuese 
Veçanërisht në dritën e interesit të NJQV-ve të tjera në shërbimet e menaxhimit të mbetjeve , të përshkruara më sipër, është e rëndësishme që përvoja praktike, praktika e mirë dhe dokumentet udhëzuese të jenë të disponueshme. Dldp-ja ka kontribuar në një sërë ndryshimesh në këtë drejtim, dy prej të cilave do t’i përshkruajmë më poshtë:   

· Politikëbërja e menaxhimit të mbetjeve mbështetet në propozime konkrete për zgjidhje të qëndrueshme dhe të përballueshme nga pikëpamja financiare për zbatimin e strategjisë kombëtare në nivel lokal dhe rajonal   
· Politikëbërja e menaxhimit të mbetjeve është një proces pjesëmarrës në të cilin dëgjohet zëri i NJQV-ve 
· Pengesat dhe sfidat e politikës kombëtare të menaxhimit të mbetjeve të mbështetur në evidencën/provat e identifikuara trajtohen nga qeveria qendrore   
Ndryshimi i parë ka të bëjë me lidhjen e Strategjisë dhe Planit  Kombëtar të Menaxhimit të Mbetjeve me planet lokale dhe rajonale; dhe për t’i vënë të gjitha ato në praktikë.   Si pasojë e kontributeve të dldp-së dhe partnerëve të saj,   dialogu i politikës së sektorit është pasuruar tashmë me propozime konkrete për mënyra të qëndrueshme dhe financiarisht të përballueshme për zbatimin e strategjisë kombëtare në nivel lokal dhe rajonal. Ky është një ndryshim i mëparshëm, ku objektivat u përshkruan në dokumentet e politikave kombëtare (në lidhje me aderimin në BE përveç të tjerave) por nuk ishte e qartë se si NJQV-të do të ishin në gjendje t’i arrinin këto synime ambicioze.  Manuali për planifikimin e menaxhimit lokal të mbetjeve i hartuar nga dldp-ja dhe partnerët e saj është një shembull i një produkti të të nxënit që u jep informacion themelor politikëbërësve kombëtarë si edhe, potencialisht edhe politikëbërësve në NJQV-të në të gjithë vendin.
 Ky manual tregon mundësitë në dispozicion të NJQV-ve për planifikimin e menaxhimit të mbetjeve dhe shpjegon se si mund të bëhet kjo.  Siç shpjegoi njëri nga ekspertët e intervistuar: “Stafi lokal i NJQV-ve të tjera përballet me detyrimin për të marrë përgjegjësinë për kryerjen e shërbimit të pastrimit, por ata kanë mundësi të kufizuara financiare për ta realizuar këtë funksion.  Gjithashtu,  këtyre njësive u mungojnë kapacitetet për hartimin e politikave lokale në sektorin e menaxhimit të mbetjeve. Në këtë drejtim, manuali do t’u shërbejë NJQV-ve për të hartuar plane konkrete, në bazë të përvojës pozitive të njësive të ngjashme.”
 Një tjetër ekspert që punon në një NJQV ishte i një mendjeje me kolegun e tij: “Kur fillova të punoja në këtë fushë, vuajta shumë sepse komuna nuk e kishte këtë lloj dokumenti. Tani komunat duhet vetëm të ndjekin këtë manual dhe çdo gjë duhet të ketë të njëjtat standarde.   Në këtë mënyrë, kjo ndikon në praktikat e mbetjeve në të gjithë vendin.”
 Me fjalë të tjera, politikëbërësit dhe planifikuesit në NJQV-të në mbarë Shqipërinë janë informuar për hapat shumë praktikë që ndërmerren për të hartuar një plan të menaxhimit lokal të mbetjeve si pasojë e publikimit dhe përhapjes/propagandimit të manualit mbi planifikimin të mbështetur nga dldp-ja.  Shembulli i dytë është potenciali i grumbullimit dhe transportit të rajonalizuar të mbetjeve. Në bazë të studimit të modelimit të kostove të mbështetur nga dldp-ja, i cili identifikoi kursime të konsiderueshme që mund të realizoheshin, modalitetet rajonale apo ndër-NJQV të menaxhimit të mbetjeve janë parë me shumë interes.
 Qasja e menaxhimit nën-rajonal apo (ndër-NJQV) të mbetjeve, dhe në mënyrë më specifike propozimi i modaliteteve të qarta të mbështetura në të dhëna konkrete për efikasitetin e alternativave të ndryshme për zbatimin  e tij, përfaqëson një mundësi në kontekstin e politikave shqiptare të menaxhimit të mbetjeve për të cilin kanë kontribuar dldp-ja dhe partnerët e saj.  Ky studim jep sugjerime se si të vihet në praktikë ideja e rajonalizimit të menaxhimit të mbetjeve, e parashikuar në Strategjinë Kombëtare të Menaxhimit të Mbetjeve. Kësisoj ajo paraqet udhëzime, të mbështetura në përvojën praktike, se si mund të arrihen objektivat e politikës kombëtare.  Një ndryshim pasues do të ishte që hartuesit e politikave kombëtare jo vetëm që informohen në lidhje me këto dokumente praktike dhe të orientuara drejt zgjidhjeve por aktualisht ndërmarrin veprime për të siguruar që ato janë zbatuar d.m.th. që  qeveria qendrore trajton pengesat dhe sfidat e mbështetura në evidencën/ të dhënat e identifikuara në kuadrin e politikave për ta bërë të zbatueshëm në praktikë.  Angazhimet e aktorëve të ndryshëm kryesorë u morën në konferencën kombëtare “Menaxhimi Lokal dhe Rajonal i Mbetjeve në Shqipëri”, në korrik, por është shumë herët për të vlerësuar nëse këto do të zbatohen në praktikë.
 Disa nga ekspertët e intervistuar sugjeruan që në këtë drejtim topi tani është në fushën e qeverisë (është radha e qeverisë për të vepruar.

Kostot dhe përfitimet:  Manuali për planifikimin e menaxhimit të mbetjeve i kushtoi dldp-së 26.300 Euro. Manuali është një instrument i konsultuar gjerësisht për planifikimin dhe zbatimin e shërbimit të menaxhimit lokal të mbetjeve sipas strategjisë kombëtare, i njohur nga autoritetet kombëtare.  Duke numëruar të gjitha NJQV-të në rajonet e Shkodrës dhe Lezhës kostoja e këtij produkti është 487 Euro/NJQV. Duke supozuar se manuali do të përdoret në të gjitha NJQV-të në Shqipëri (65 bashki dhe 308 komuna), kostoja mund të llogaritet në masën 70 Euro/NJQV. Për ta arritur këtë, dldp-ja po planifikon një fushatë propagandimi dhe trajnimi në të gjithë vendin në bashkëpunim me partnerët kombëtarë. Studimi i modelimit të kostos i kushtoi dldp-së 14.500 Euro. Rrjedhimisht, 54 NJQV në rajonet e Shkodrës dhe Lezhës tashmë kanë një çmim të përllogaritur të shërbimit (i barasvlershëm me 268 euro/NJQV). Në të njëjtën kohë, programi SELEA ka rënë dakord ta zbatojë këtë model në rajonet ku ata do të hartojnë planet rajonale të mbetjeve kështu që fitimi pritet të shumëfishohet gjatë vitit 2013.  
Studimi “Modeli i optimizmit të grumbullimit dhe transportit të mbetjeve në Shqipëri 

Nëpërmjet këtij studimi 54 NJQV-ve të Shkodrës dhe Lezhës iu është siguruar një analizë e detajuar e kostove të shërbimeve të mbetjeve me mundësitë për optimizmin e kostove.  Për 22 NJQV është hera e parë që bëhet llogaritja e kostos së shërbimit. Nëse do të zbatohen skenarët e parashikuar në studim, kostoja e shërbimit reduktohet me 40%. Kostoja totale e këtij studimi ishte afërsisht 14.500 Euro. 
Ndryshimi i dytë i rëndësishëm në të cilin kanë kontribuar dldp-ja dhe partnerët e saj është një dialog më pjesëmarrës politikash që përfshin përvojat dhe ekspertizën e NJQV-ve.  Një nga ekspertët e intervistuar e përshkroi këtë ndryshim si më poshtë: “Ndërgjegjësimi më i madh ndaj vendimmarrjes që procesi i hartimit të politikave duhet të jetë një proces pjesëmarrjeje, duhet të pasqyrojë nevojat dhe mundësitë reale të NJQV-ve dhe të harmonizojë të gjitha interesat e aktorëve dhe jo thjesht të kopjojë objektivat për të zbatuar direktivën kuadër të BE-së.”
 Ky proces filloi me modelimin e diskutimeve dhe shkëmbimin e përvojave ndërmjet vetë NJQV-ve, që në vetvete përbën tashmë një ndryshim domethënës. Një ekspert i intervistuar i shpjegoi këto ndryshime si më poshtë: “Ndërmjet gjërave që duhen theksuar është nxitja e diskutimeve mes njësive vendore nëpërmjet organizimit të takimeve të përbashkëta të diskutimeve me pjesëmarrjen e aktorëve të ndryshëm, çka përbën një mundësi për ta njohur problemin në një perspektivë më të gjerë se ajo lokale. Këto takime të përbashkëta kanë bërë të mundur rritjen e ndërgjegjësimit në nivel qendror që ka rezultuar më tej në një pjesëmarrje më aktive të këtij niveli në diskutimin rajonal dhe kombëtar të problemeve të trajtuara, në veçanti të menaxhimit të mbetjeve (shikoni më shumë detaje më poshtë ne kreun 4.3).  Në të gjitha rastet, roli i dldp-së ka qenë tepër vital, sepse ajo ia ka dalë mbanë të nxisë dhe realizojë organizimin e diskutimeve në nivele të ndryshme të problemeve kryesore të identifikuara, si edhe të nxisë NJQV-të të konkurrojnë me ide, plane dhe projekte të cilat më vonë janë mbështetur financiarisht nga dldp-ja apo donatorë të tjerë.”

Kostot dhe përfitimet: Kostoja e grupit ndër-NJQV të ekspertëve është një nga aspektet e ndikimit të politikave. Hartimi i rekomandimeve për politikat duke u bazuar tek praktikat lokale është një nga detyrat e grupit ndër-NJQV të ekspertëve. Afërsisht 40% e punës së ekspertëve ndër-NJQV në kuadrin e mbështetjes së dldp-së është caktuar për të identifikuar dhe formuluar rekomandimet e politikave. Për ta thënë me shifra; kostot totale të dldp-së për krijimin dhe funksionimin e grupit ndër-NJQV të ekspertëve për menaxhimin e mbetjeve janë 18.000 Euro. “Përfitimi” nuk mund të matet me shifra, sidoqoftë është e dukshme që rekomandimet e tyre përbëjnë një pjesë të rëndësishme dhe të përshtatshme të të gjitha kontributeve të dldp-së në lidhje me dialogun për politikat. 
4.3. Partneriteti në sektorin e mbetjeve është shtrirë në nivele kombëtare, rajonale dhe lokale 
Grupi i tretë i ndryshimeve në të cilat kanë kontribuar dldp-ja dhe partnerët e saj ka të bëjë me ndërtimin dhe zgjerimin/shtrirjen e një sërë partneritetesh në nivele kombëtare, rajonale dhe lokale, dhe ndërmjet aktorëve të ndryshëm qeveritarë dhe joqeveritarë. Në këtë dialog, shpjegoi një nga ekspertët e intervistuar për këtë raport, “Mendoj  se dldp-ja synoi dhe ishte e suksesshme  në organizimin e takimeve të përbashkëta me të gjithë aktorët dhe strukturat përgjegjëse për hartimin dhe planifikimin e politikave të menaxhimit të mbetjeve, duke nxitur në këtë mënyrë diskutimin ndër-NJQV, por edhe përfshirjen e faktorëve kombëtarë, si institucionet qendrore të qeverisjes si edhe ekspertizën më të mirë kombëtare në këtë fushë.  Rritja e ndërgjegjësimit dhe përfshirja e strukturave përgjegjëse lokale dhe kombëtare në përcaktimin e përgjegjësive në lidhje me menaxhimin e mbetjeve si pasojë e punës së dldp-së është e dukshme.”
 Përfshirja e shumë prej aktorëve të ndryshëm në diskutim, tërheqja e aktorëve të ndryshëm të interesuar që mund të mos punojnë shpesh bashkë, është një ndryshim domethënës në të cilin ka kontribuar dldp-ja. Aspektet e këtij ndryshimi përfshijnë: 
· Në nivel kombëtar, nismëtimi i një qasjeje ndër-sektoriale (mjedisi, transporti, qeverisja, zhvillimi ekonomik etj.)  drejt menaxhimit të mbetjeve të NJQV-ve nën bashkërendimin e Ministrisë së Brendshme. 
· Advokimi dhe lobimi për të mbrojtur interesat lokale në hartimin e politikave kombëtare (Angazhimi në fushatat e informimit të SHBSH-së dhe SHKSH-së për Strategjinë dhe Planin e ri Kombëtar për Menaxhimin e Mbetjeve).  
· Në nivel lokal, krijimi i një atmosfere besimi ndërmjet NJQV-ve të gatshme për t’u angazhuar në iniciativa ndër-NJQV me përfitime reciproke për menaxhimin  e mbetjeve.
· Ofrimi i stimujve NJQV-ve për t’u angazhuar në partneritet për trajtimin e çështjeve të menaxhimit të mbetjeve.  
· Partneritetet që janë mbështetur nga dldp-ja dhe partnerët e saj i kanë nxitur NJQV-të dhe aktorët e tjerë të jenë proaktivë dhe të përkushtuar ndaj kërkimit të ndryshimeve  
· Përvojat shqiptare janë bërë një referencë rajonale për vendet fqinje që përballen me sfida të ngjashme. 
Një shembull i këtij ndryshimi është promovimi i një qasjeje ndër-sektoriale ndaj menaxhimit të mbetjeve, e cila u kristalizua në konferencën kombëtare “Menaxhimi Lokal dhe Rajonal i Mbetjeve në Shqipëri”. Një përfaqësues i Ministrisë së Mjedisit theksoi komplimentaritetin e manualit të mbështetur nga dldp-ja për planifikimin e menaxhimit të mbetjeve në nivel lokal me përpjekjet e Ministrisë për  zbatimin e strategjisë dhe planit kombëtar për mbetjet, si edhe fillimin e planifikimit rajonal. Manuali i mbështetur nga dldp-ja në këtë mënyrë mbërrin në çastin ideal (“ gjëja e duhur në kohën e duhur”, në fjalët e një tjetër eksperti që kemi intervistuar).  Siç theksoi përfaqësuesi i Ministrisë “Partneriteti nuk përfundon vetëm me zhvillimin e një konference. Ne duhet të vazhdojmë të punojmë së bashku. E ndoqëm me shumë vëmendje prezantimin e dldp-së në lidhje me kostot e shërbimit të mbetjeve dhe mundësitë e optimizmit të tyre.  Ne këmbëngulim që ky bashkëpunim duhet të vazhdojë veçanërisht në një nga diskutimet më delikate siç është ai i kostove dhe tarifave.”
 Duke i mbledhur të gjitha ministritë përkatëse në konferencë, dldp-ja ka krijuar një mundësi për diskutimin e politikave ndërmjet ministrive kryesore të linjës, çka përbën në vetvete një ndryshim domethënës. Nëse ato do të angazhohen në këtë proces si një forcë e kombinuar  për të sjellë ndryshime, sipas intervistës me një ekspert,  mbetet një çështje e hapur.

Gjithashtu në nivel kombëtar, siç u përshkrua në seksionin 4.6, dldp-ja u fut në partneritet me Shoqatën e Komunave të Shqipërisë (SHKSH) dhe Shoqatën e Bashkive të Shqipërisë (SHBSH) në organizimin e një fushate advokimi dhe lobimi në kuadrin e diskutimeve në nivel kombëtar dhe rajonal dhe konsultimeve për versionin paraprak (draftin) të Strategjisë Kombëtare për Menaxhimin e Mbetjeve. Gjatë kësaj periudhe,   u organizuan një forum kombëtar në Tiranë dhe tre tryeza të rrumbullakëta rajonale në Tiranë (Qarqet e Tiranës dhe Kukësit), Lezhë (Qarqet e Shkodrës dhe Lezhës) dhe Fier (Qarqet e Fierit dhe Vlorës).  Ky përfaqësoi një ndryshim në atë që përvojat dhe mendimet e NJQV-ve u kërkuan në mënyrë aktive në lidhje me politikën kombëtare që do të ndikonte praktikën e tyre të përditshme. 
Në nivel lokal, veprimtaritë e dldp-së kanë kontribuar ndjeshëm në krijimin e një atmosfere besimi ndërmjet NJQV-ve të gatshme për t’u angazhuar në iniciativa ndër-NJQV me përfitime reciproke për menaxhimin e mbetjeve.  Intervistat me ekspertë identifikuan një mungesë besimi mes drejtuesve të NJQV-ve si një nga pengesat më të rëndësishme, në mos më e rëndësishmja ndaj bashkëpunimit ndër-NJQV.   NJQV-të mund ta shohin veten si konkurrente për fondet të ndryshme të disponueshme nëpërmjet mekanizmave të konkurrencës, dhe për shkak të mjedisit politik tejet të polarizuar, politikanët lokalë jo domosdoshmërisht ndërveprojnë gjerësisht jashtë linjës së partisë.   Këto sfida u shtohen në çdo rast nivelit të lartë të besimit që kërkohet për t’u angazhuar në prokurime publike të përbashkëta apo transferta të tjera financiare ndërmjet NJQV-ve në kontekstin e iniciativave të bashkëpunimit në menaxhimin e mbetjeve.   Një nga mënyrat nëpërmjet të cilës dldp-ja nxit këtë besim është përmes modelimit të grupeve ndër-NJQV të ekspertëve, si grupi i ekspertëve për menaxhimin e mbetjeve që u përshkrua më sipër. Ky grup, siç deklaruan anëtarët e tij, është një forum i mirë për shkëmbime dhe diskutime si edhe për zhvillimin e projekteve të përbashkëta.
 Siç theksoi më tej i intervistuari ynë: “Kur shohim natyrën e punës së dldp-së, shikojmë që dldp-ja bashkëpunon shumë mirë me komunat dhe bashkitë dhe i bashkon ato në mekanizma të ndryshëm bashkërendimi dhe forume shkëmbimi.  Mendoj se kjo është njëra nga gjërat për të cilën dldp-ja mund të jetë krenare- krijimi i besimit mes NJQV-ve në Shkodër dhe Lezhë”.
 Aktualisht në sektorin e mbetjeve me mbështetjen  e dldp-së po zbatohen tre iniciativa të bashkëpunimit ndër-NJQV (Pukë&Rrapaj&Qerret, Rubik&Rrëshen dhe Dajç &Hajmel). 

Kostot dhe përfitimet: Të dhënat e disponueshme tregojnë që një investim relativisht i vogël në një iniciativë ndër-NJQV mund të ketë rezultate të konsiderueshme, veçanërisht kur NJQV-të me më pak burime kombinohen me një NJQV që ka më shumë burime dhe kapacitete. Për shembull, dldp-ja ka mbështetur menaxhimin ndër-NJQV të mbetjeve për NJQV-të e Pukës-Rrape-Qerretit (duke përfshirë disa investime urgjente) me një buxhet prej 58.000 Eurosh. Si pasojë e këtij investimi, aksesi i qytetarëve ndaj shërbimeve në të tria NJQV-të është rritur me 60% (aktualisht u ofrohet shërbim 6.000 banorëve).  Shtrirja e kostove të dldp-së nëpërmjet qasjes ndër-NJQV është kësisoj 9.6 Euro/ banor. Në rastin e bashkëpunimit ndër-NJQV ndërmjet Dajçit &Hajmelit, për investimin e dldp-së prej 55.400 Eurosh në ndërtimin e qendrës së riciklimit të mbetjeve plastike, partnerët e dldp-së tërhoqën një financim shtesë prej 120.000 Eurosh nga donatorë të tjerë (COSPE)  për t’i investuar si një projekt vijues. 
Përveç mbështetjes së zhvillimit të marrëdhënieve të besimit ndërmjet drejtuesve dhe ekspertëve të NJQV-ve, dldp-ja  u ofron NJQV-ve një stimul për t’u angazhuar  në partneritet për të zgjidhur çështjet e menaxhimit të mbetjeve. Dldp-ja e ofron këtë stimul duke e bërë bashkëpunimin ndër-NJQV një nga kriteret e vlerësimit për fondin e granteve konkurruese të tij.   Falë këtij  inkurajimi, disa raste të bashkëveprimit ndër-NJQV janë iniciuar ndërmjet bashkive partnere të dldp-së, duke përfshirë 2 nga 3 rastet e bashkëveprimit ndër-NJQV  në ofrimin e shërbimeve në sektorin e mbetjeve.  Ky stimul ishte i rëndësishëm në nxitjen e një qasjeje partneriteti, sipas njërit prej ekspertëve të intervistuar: “Besoj se është shumë e  rëndësishme që dldp-ja, nëpërmjet mekanizmit të tij të granteve ka promovuar në mënyrë aktive dhe ka financuar projekte të përbashkëta, duke krijuar në këtë mënyrë, shembuj shumë konkretë të bashkëpunimit në shërbimet themelore që duhet të ofrojnë NJQV-të.”
 Aktualisht dldp-ja dhe partnerët e saj po punojnë për një marrëveshje tip (model)  për ofrimin e përbashkët të shërbimeve të menaxhimit të mbetjeve ndërmjet NJQV-ve të ndryshme që rregullon rolet dhe përgjegjësitë e NJQV-ve pjesëmarrëse, që duhet të lehtësojë zgjerimin e partneriteteve ndërmjet NJQV-ve për menaxhimin e mbetjeve. 
Një ndryshim tjetër që duhet theksuar është që partneritetet që dldp-ja dhe partnerët e saj kanë mbështetur i kanë nxitur NJQV-të dhe aktorët e tjerë të jenë proaktivë dhe të përkushtuar ndaj kërkimit të ndryshimit- dldp-ja  ka luajtur njëfarë roli motivues. Një nga ekspertët e intervistuar shprehu pikëpamjen e mëposhtme: “Jam i mendimit që një nga rezultatet e këtij projekti është angazhimi për herë të parë i disa NJQV-ve në procesin e menaxhimit të mbetjeve si edhe rritja e ndërgjegjësimit ndërmjet NJQV-ve të tjera në nivel rajonal dhe kombëtar mbi nevojën për të pasur shërbimet e duhura të menaxhimit të mbetjeve.  Gjithashtu, instrumentet për informimin dhe rritjen e ndërgjegjësimit të publikut në lidhje me rëndësinë e menaxhimit të mbetjeve janë rezultate/produkte të rëndësishme të këtij programi.”
 Në lidhje me çështjen e motivimit, një i intervistuar tjetër ishte i një mendjeje: “Mendoj se “trysnia” që po ushtrohet mbi aktorët lokalë dhe kombëtarë duhet të vazhdojë derisa të gjejmë zgjidhje afatgjata, të qarta dhe të qëndrueshme për trajtimin e mbetjeve. Kjo trysni po ushtrohet shumë mirë nga dldp-ja nëpërmjet veprimtarive që ka organizuar.” Së fundmi,  partneritetet nuk krijohen sa për të thënë, por duhet të kontribuojnë në ndryshime të mëtejshme për NJQV-të: “Partneriteti që dldp-ja ka promovuar tashmë nëpërmjet punës së saj, ka sjellë një ndryshim të konsiderueshëm në mundësitë e NJQV-ve në Shqipëri dhe si rezultat duhet të shohim progres në problemet e planifikimit të menaxhimit të mbetjeve me të cilat përballen këto NJQV.”

Produkte dhe mësime të ndryshme të nxjerra nga përvoja shqiptare janë shndërruar në referencë rajonale për vende të tjera, të cilat përballen me sfida të ngjashme në projektimin dhe përmirësimin e sisteme të efektshme të menaxhimit të mbetjeve. Rëndësia e përvojës shqiptare të mbështetur nga dldp-ja është manifestuar në raste dhe ngjarje të ndryshme.   Aktorë të rëndësishëm si GIZ-ja, programe të tjera të ngjashme në rajon si edhe Shoqata rajonale e Qeverive Vendore (NALAS-i) u ka kërkuar dldp-së dhe partnerëve të saj ndarjen e produkteve dhe mësimeve të nxjerra prej tyre.    
5. Përshtatja me Objektivat Kombëtare të Menaxhimit të Mbetjeve 
Për dldp-në dhe partnerët e saj, është e rëndësishme që veprimtaritë e tyre të përshtaten (të jenë në një linjë) me politikën kombëtare shqiptare dhe që këto veprimtari të mbështesin zbatimin e objektivave të përcaktuara në këto politika.  Dokumentet e referencës në këtë drejtim janë Strategjia dhe Plani Kombëtar Shqiptar i Menaxhimit të Mbetjeve. Strategjia dhe Plani u hartuan pas zhvillimit të procesit të konsultimeve në të cilin dldp-ja dhe partnerët e saj morën pjesë dhe dhanë rekomandime, dhe u kaluan nga Parlamenti shqiptar në fund të vitit 2011.   
Një sërë objektivash strategjike kombëtare për menaxhimin e mbetjeve janë përshkruar në dokumente të tjera të ndryshme strategjike të hartuara nga qeveria kombëtare, duke përfshirë:  
· Strategjia Kombëtare Mjedisore (2006), e hartuar nga Ministria e Mjedisit, Pyjeve dhe Administrimi i Ujërave. 
· Strategjia Kombëtare për Zhvillim dhe Integrim 2007 – 2013 (2008), e publikuar nga Këshilli i Ministrave. 

· Plani Kombëtar për Zbatimin e Marrëveshjes së Stabilizimit dhe Asocimit 2007 – 2012 (2007), i publikuar nga Këshilli i Ministrave. 
· Strategjia Ndër-sektoriale dhe e Sektorit Mjedisor (Strategjia Kombëtare për Zhvillim dhe Integrim)  (2007), e publikuar nga Ministria e Mjedisit, Pyjeve dhe Administrimi i Ujërave. 

Strategjia e re Kombëtare për Menaxhimin e Mbetjeve kombinon elementet kryesore të këtyre dhe dokumenteve të tjera strategjike për të pasur vetëm një dokument koherent dhe të plotë strategjik mbi të cilin do të mund mbështetet Plani Kombëtar i Menaxhimit të Mbetjeve. Strategjia Kombëtare për Menaxhimin e Mbetjeve mbulon periudhën 2010 - 2025, që është konsideruar si një periudhë e rëndësishme para dhe menjëherë pas aderimit të Shqipërisë në BE. Në këtë kuptim, Qeveria e Shqipërisë e konsideron angazhimin e saj në një program për përmirësimin e mjedisit (duke përfshirë edhe menaxhimin e përmirësuar të mbetjeve) si pjesë e një programi më të gjerë politik për të marrë anëtarësimin e plotë të Shqipërisë.   E bazuar në katër shtyllat e planifikimit, edukimit, gjetjes së burimeve dhe legjislacionit, strategjia ka adoptuar prioritetet e mëposhtme: 
· Adoptimi i standardeve ligjore të Komunitetit Evropian 
· Zbatimi i legjislacionit për mbetjet 

· Investimet në mbrojtjen e mjedisit 
· Menaxhimi i burimeve mjedisore 
· Përmirësimi i komunikimit dhe ndërgjegjësimit 
· Përmirësimi i sistemit të monitorimit

Strategjia e bën të qartë që arritja e progresit në këto fusha prioritare do të përfshijë zbatimin e një qasjeje të integruar planifikimi ndaj menaxhimit të mbetjeve në nivel kombëtar, rajonal dhe lokal.
 Kjo qasje me shumë nivele është çelësi ndaj mënyrës se si Qeveria ka ndër mend të trajtojë menaxhimin e mbetjeve: nëpërmjet marrjes parasysh të nevojave dhe rrethanave lokale, dhe duke u përpjekur të identifikojë zgjidhjet më të mira praktike për menaxhimin e mbetjeve në mbarë vendin.
  Veprimtaritë e dldp-së dhe partnerëve të saj që kemi përshkruar kësisoj janë dukshëm në të njëjtën linjë (të përshtatura) me këtë strategji.  Këto zgjidhje, menjëherë pas testimit dhe monitorimit,  janë ndarë gjerësisht si brenda grupit të NJQV-ve në Shkodër dhe Lezhë, ashtu edhe në nivel kombëtar nëpërmjet prezantimeve në konferenca dhe përhapjes/propagandimit të rasteve studimore të praktikës më të mirë dhe dokumenteve udhëzuese të bazuara në të mësuarit praktik. 
Për shembull, në lidhje me shtyllën “planifikimi”, dldp-ja dhe partnerët e saj kanë mbështetur hartimin e planeve të menaxhimit të mbetjeve të 9 NJQV-ve dhe 2 plane të menaxhimit ndër-NJQV  të mbetjeve.  Gjithashtu , dldp-ja dhe partnerët e saj kanë përgatitur, konsultuar dhe shpërndarë gjerësisht një manual për personelin e NJQV-ve se si të planifikojnë, zbatojnë dhe monitorojnë një plan të menaxhimit lokal të mbetjeve.
 Në lidhje me shtyllën “edukimi”, dldp-ja dhe partnerët e saj kanë mbështetur krijimin e një grupi ndër-NJQV ekspertësh, nëpërmjet të cilit personeli i NJQV-ve ka marrë pjesë në trajnime. Deri më sot, 28 ekspertë kryesorë nga NJQV-të kanë marrë pjesë në ciklin një-vjeçar të zhvillimit të kapaciteteve. Së fundmi, për sa i përket shtyllës “gjetja e burimeve” dldp-ja dhe partnerët e saj  realizuan një studim për kursimin e kostove që mund të arrihet nëpërmjet alternativave të ndryshme të transportit  dhe largimit rajonal të mbetjeve. Vetë dldp-ja i ka mbështetur NJQV-të nëpërmjet një seri investimesh në infrastrukturë. Dldp-ja ka investuar afërsisht 106.000 Euro/vit, që përbëjnë afërsisht 11% të totalit të investimeve që nevojiten nga 54 NJQV të zonave të programit.
 Burimet e “brendshme” të NJQV-ve janë përmirësuar nëpërmjet rritjes së tarifave për menaxhimin e mbetjeve pas zbatimit të planeve të menaxhimit të mbetjeve. Së fundmi, për sa i përket shtyllës “legjislacioni”, dldp-ja dhe partnerët e saj janë aktivë në nivel lokal, duke siguruar që NJQV-të partnere të informohen për kuadrin kombëtar legjislativ dhe të zbatojnë ndryshimet në rregullat dhe procedurat e tyre në përputhje me këtë kuadër.   
Kostot dhe përfitimet: dldp-ja ka kontribuar në sektorin e mbetjeve me investime në vlerën 330.000 Euro që përbëjnë 11% të investimeve të nevojitur të parashikuara në studimin për kostot rajonale të grumbullimit dhe transportit të mbetjeve në rajonet e Shkodrës dhe Lezhës. Kjo shkon deri në 0.25% të nevojave totale të investimeve për pajisje dhe punime inxhinierike të identifikuara për zbatimin e Strategjisë Kombëtare të Mbetjeve
. Gjithashtu, dldp-ja ka investuar 336.000 Euro në ngritjen e kapaciteteve dhe asistencë teknike, që përfaqëson 2.70 % të nevojave për asistencë teknike të përllogaritura në Strategjinë Kombëtare të Mbetjeve. Kësisoj, në terma financiarë, mbështetja e dldp-së është vetëm një pjesë e vogël e investimeve financiare që do të nevojiteshin për të çuar ofrimin e shërbimeve të menaxhimit të mbetjeve në Shqipëri në standardet e BE-së. 
Sidoqoftë, siç kemi sugjeruar gjatë gjithë këtij  raporti, ndoshta kontributi më i rëndësishëm që ka dhënë dldp-ja për ndryshimet në ofrimin e shërbimeve të menaxhimit të mbetjeve nuk ka qenë financiar apo madje në veçanti sasior, ndonëse mbështetja financiare e saj ka qenë tejet e rëndësishme.  Më shumë ka të bëjë me mënyrën e punës së dldp-së: niveli i lartë i profesionalizmit të saj dhe këshillimi mbështetës i personelit të NJQV-ve, angazhimi i saj afatgjatë në rajonet e Shkodrës dhe Lezhës dhe ndaj partneriteteve të krijuara atje, fokusi i saj në ofrimin e shërbimeve  (dhe jo thjesht te infrastruktura sa për të thënë) dhe përpjekjet e saj për t’i mbajtur çështjet e mjedisit në program.  Siç shpjegoi një nga ekspertët: “Në të gjitha rastet, roli i dldp-së ka qenë jetësor, sepse ajo ia ka dalë mbanë të promovojë dhe të realizojë organizimin e diskutimeve në nivele të ndryshme (lokale, rajonale, kombëtare) të problemeve kryesore të identifikuara nga NJQV-të.  Kjo i ka inkurajuar NJQV-të të konkurrojnë me ide, plane dhe projekte të cilat më vonë janë mbështetur financiarisht nga dldp-ja apo donatorë të tjerë. Mendoj se “trysnia” që po ushtrohet mbi aktorët lokalë dhe kombëtarë duhet të vazhdojë derisa të gjejmë zgjidhje afatgjata, të qarta dhe të qëndrueshme për menaxhimin e mbetjeve. Kjo trysni po ushtrohet mjaft mirë nga dldp-ja nëpërmjet veprimtarive që ka organizuar.”
  Në këtë mënyrë, me fjalë të tjera, angazhimi/ përkushtimi  i dldp-së është ndoshta  kontributi më i rëndësishëm i saj dhe marrja përsipër e këtij angazhimi/përkushtimi nga aktorët lokalë dhe kombëtarë është ndryshimi më i rëndësishëm. 

� Raporti i Monitorimit i PMM-së në Fushë-Arrëz, Co-plan shkurt 2010

� dldp grumbulimi i të dhënave 2012


� Dldp-ja vë në dispozicion të NJQV-ve një grant konkurrues. Aspektet e bashkëpunimit ndër-NJQV janë ndërmjet kritereve të përzgjedhjes. Në vitet  2011-2012, nëpërmjet fondit të granteve, janë financuar 5 projekte në sektorin e mbetjeve. 


� dldp, 2012. Mbledhja e të dhënave për mbetjet nga grupi ndër-NJQV  i ekspertëve.  

� Raportet ANTTARC  2010-2012

� Dldp, 2011b.

� Intervistë me ekspertë


� Intervistë me ekspertë.  Një video rreth përmirësimit të shërbimeve të menaxhimit të mbetjeve në Shkodër mund të shihet këtu: http://www.youtube.com/watch?v=Bryhw6YdYOëw 


� Intervistë me ekspertë


� Kjo shifër përfshin: ngritjen e kapaciteteve 79.705 Euro, hartimin e planeve 253.895 Euro, investime 318.900 Euro


� Intervistë me ekspertë


� Intervistë me ekspertë


� Intervistë me ekspertë


� Intervistë me ekspertë


� Intervistë me ekspertë


� Të dhëna nga buxheti lokal: të ardhurat e mbledhura nga familjet në vitin 2008 ishin 12 milion lek, ndërsa në vitin 2012 afërsisht 36 milion lek.  

� Dldp, Co-Plan, CSD Ingenieurs, 2012. 


� Intervistë me ekspertë.

� Dldp, 2012b., Dldp et al, 2012a.

� Dldp, 2011b. 

� Strategjia Kombëtare për Menaxhimin e Mbetjeve. 


� Strategjia Kombëtare për Menaxhimin e Mbetjeve.


� Strategjia Kombëtare për Menaxhimin e Mbetjeve.


� Dldp, Co-Plan, CSD Ingenieurs, 2012. Planifikimi i Menaxhimit Lokal të Mbetjeve (Shkodër: dldp).


� Dldp et al, 2012. 


� Strategjia Kombëtare për Menaxhimin e Mbetjeve (f.56 “4.Ndërlikimet financiare të kuadrit ekonomik “)


� Intervistë me ekspertë.

